
  

зь Беларусі 

за суботу й нядзелю 

Халіп у Амэрыцы, 

Антонаў у Польшчы 
Яшчэ адзін хлапец з «Ма- 

ладога Фронту» папрасіў палі- 

тычнага прытулку ў Польшчы 

-- Уладзя Антонаў. І прытулак, 

мабыць, дадуць. Колькі ж іх 

цяпер у той Польшчы, Чэхіі, 

Бэльгіі, Амэрыцы! Не нажыц- 

ца ж едуць, і будучыня Бела- 

русі якраз ім найперш неабыя- 

кавая. Але едуць. Пасьпяваюць 

зьехаць. Ужо Раман Якаўлеўскі 

піша ў інтэрнэце, што мае не- 

афіцыйную інфармацыю пра 

намер Ірыны Халіп, рэдактаркі 

газэты «Имя», прасіць палітыч- 

нага прытулку ў ЗША. Такі 

вось працягваецца сыход... Суп- 

раць Халіпінай газэты «Имя», 

як ісупраць Антонава, у Бела- 

русі ўзбуджана крымінальная 

справа. Пагроза крымінальнай 

справы «за раскіданьне ў 

менскім мэтро каля 50 тысяч 

улётак з заклікам да дзяржаў- 

нага перавароту» вісіць і над аў- 

тарам «НН» Вадзімам Карца- 

а вым -- сьлед- 
чы Міхаіл 

Ельчын афі- 

цыйна паве- 

даміў яго, 

што зьбірае 

матар'ялы на 

ўзбуджэньне 

яе. 

  

17 000 старонак 

за 4 дні 
Судзьдзя Вера Тупік дала 

Андрэю Клімаву 4 дні на пра- 

чытаньне 17000 старонак яго- 

нае крымінальнае справы, саб- 
раных у 83 тамы. Клімава абв- 

інавачваюць, што ён зь сябрамі 

накраў З мільярды 800 мільё- 

наў рублёў, будуючы дарагія 

дамы -- праз завышэньне кош- 

таў мантажных работ і праек- 

таў. Фактычна, судзяць ня 

Клімава-бізнэсмэна, а ўвесь 

раньні капіталістычны лад. І 

Клімава-дэпутата. В.Ганчара, 

які пратэставаў супраць прась- 

ледваньня дэпутата, судзьдзя 

тут жа выдаліла з залі. Сьвед- 

каў, а іх 70 чалавек, пачнуць 

апытваць не раней чым на тым 

тыдні. 

Куліка апраўдалі, 

анархістаў засудзілі 
Судзьдзя Іна ІШШыйко раз- 

гледзела апошнія справы з 

Дня Незалежнасьці. Нашага 

слаўнага мастака Яўгена Ку- 
ліка апраўдала, а анархістаў, 

Сяргея Шмялёва (аўтара «На- 

шай Нівы») і Вадзіма Касьцю- 

кевіча, засудзіла на 20 мільё- 

наў кожнага, хоць на 

міліцэйскім фільме іх не 

было. Сказала, што «раз яны 

прыйшлі на Плошчу Пера- 

могі пад час акцыі апазыцыі 

і нават на судзе размаўляюць 

па-беларуску, дык хай іх 

бацькі плацяць, каб больш не 

пускалі дзяцей-студэнтаў, 

куды ня трэба». 

Брытанцы ў балотах 

Палесься 
Брытанскае Каралеўскае 

таварыства абароны птушак і 

Праграма разьвіцьця ААН 

дадуць грошы на захаваньне 
і ахову балотаў Дзікае, Спо- 

вара і Званец на Берасьцейш- 

чыне й Піншчыне (ля Пры- 

пяці і Ясельды). Гэта крыніч- 

ныя нізінныя багны, і заха- 

ваць іх вельмі важна для бія- 

разнастайнасьці Эўропы, ка- 

мэнтуе БелаПАН. 

ПЕРШАЯ БЕЛАРУСКАЯ ГАЗЭТА 

  

“Заснаваная: ў. : 

У НАВАГРАДКУ ЗРУЙНАВАЛІ ПОМНік 
нямі, прыехаўшы ў Наваг- 

радак, я пайшоў старога по- 

мніка, каб зрабіць новыя фо- 

таздымкі для сваёй калекцыі. 

Але помніка на месцы не было. 

Адно грувасьцілася вялікая гур- 

ба камянёў і цэглы-пальчаткі. 

Тутэйшыя людзі расказалі, што 

нехта ўзяўся даводзіць будынак 

да ладу. Гэты чалавек прыгнаў 

тры пажарныя машыны, якія 

палівалі помнік вадой -- мабыць, 

адмываючы яго ад пылу і 

сьмецьця. Старая цагляная 

кладка добра набрыняла вадой, 

і помнік нечакана абваліўся -- 

імгненна, праз хвіліну, як тры 

работнікі выйшлі зь вежы на 

перакур. 

На ўгодкі Міцкевіча столькі 

грошай ўбабурылі на плітку, 

ліхтары й клюмбачкі ў цэнтры 

Наваградку, але ніхто не пакла- 

паціўся пра сапраўдны помнік. 

А гэта ж быў самы стары помнік 

Наваградка, які набыў сваю су- 

часную форму пад канец ХУ 

ст., калі старую абарончую вежу 

Малога замку перабудавалі і 

паднавілі. Даўнейшая ж вежа 

была квадратнаю ў пляне і яе 

ўзьвялі на зломе ХІІІ і ХІУ ст. 

Пад час Паўночнае вайны 

вежу падпалілі швэды. У часе ра- 

сейскай акупацыі, у 30-я гады 

ХІХ ст., яе прыстасавалі пад 

вялікі млын-вятрак, які добра 

бачны на старых здымках места. 

Па вайне помнік ніяк не выкары- 

стоўвалі. І вось пры канцы ліпе- 

ня 1999 году помнік проста 

змылі зь зямлі. 

Зьміцер Вайцаховіч. Фота аўтара 

1908. Адноўленая. ў 1994. Выходзіць у панядзелкі. 

АД РЭДАКЦЫІ 

Мо18 (139) 9 жніўня 1999г. 

Зруйнаваны помнік - адзіная вежа наваградзкіх замкаў, што 

амаль цалкам захавалася да нашых дзён. Яна ўваходзіла ў комп- 

лекс Малога замку, які ляжаў крыху ніжэй ад Верхняга замку на 

дзядзінцы, там, дзе сёньня хаціны й гародчыкі. Малы замак пас- 

тавілі яшчэ ў ХІ ст., каб бараніць пасад. Пры канцы ХІІІ ст. у 

замку зрабілі браму з камянёў. Брама-вежа была адзіным мурава- 

ным умацаваньнем Малога замку. У ХУІ ст. яна, ацалеўшы пасьля 

крыжацкіх ды крымскіх наездаў, мела ўжо чатыры васьмігранныя 

паверхі. Гэткім чынам, ідзецца пра зьнікненьне аднаго з самых ста- 

ражытных здабыткаў нашага дойлідзтва. Вежа Малога замку была 

равесьніцай Камянецкае вежы й Калоскае царквы... 

Спэц. кар. «НН» Севярын Евяткоўскі высьветліў, што ініцыя- 

ваў рэканструкцыю вежы сп.Пятро Сільвановіч, родам зь вёскі Ас- 

ташына, што пад Наваградкам. Доўгі час ён працаваў у Расеі на 

Поўначы. У 90-х Сільвановіч зарэкамэндаваў сябе мэцэнатам і падзь- 

віжнікам. Стварыў у Наваградку гатэльчык, вымасьціў дарогу ў 

Асташына, аднавіў рыбныя сажалкі, фундаваў сьвяткаваньне Ку: 

пальля і Калядаў. Але галоўнай марай Сільвановіча было стварыць 

у колішняй надбрамнай вежы вятрак, а таксама млынарскія май- 

строўні і музэй млынарства (вежу выкарыстоўваў мясцовы гаспа- 

дар пад дрывотню)... 

Пятро Сільвановіч атрымаў распрацаваны архітэктарамі пра- 

ект і з дазволу мясцовай улады пачаў працу... 

Сёньня ён шукае грошы на адбудову вежы. Магчыма, аднаўлень- 

не надбрамнае вежы Малога замку, а не ветрака, пад які ў ХІХ ст. 

яе прыстасавалі, стане пачаткам аднаўленьня нашай старажыт- 

най сталіцы. 

  

пэсымістычНныЫ прагноз 

Калхоз памерамі зь веларусь . 
Лукашэнка заявіў, што будзе кіраваць краінай 

яшчэ як мінімум сем гадоў. Ва ўмовах 

сыстэмнага крызысу гэтая заява гучыць як 

пагроза. 

яці папярэдніх гадоў на 

тое, каб увагнаць 10- 

мільённую краіну ў фармат 

калхоза, відавочна, не хапіла. А 

іншых задач ня ставілася. На 

шляху стваральніка «эфэктыўнай 

мадэлі кіраваньня» раз-пораз узь- 

нікалі то грамадзкая думка, то 

рэаліі суседніх краін. Але ён ішоў 

да свае мэты зь непахіснай упар- 

тасьцю -- рабіў калхоз. Чытаў 

тэмы школьных творапісаў, пе- 

ратварыў будынак ЦК у знаёмае 

сэрцу праўленьне, ганяў брыгадз- 

іраў-міністраў, тыкаў старэйшым 

і быў «очань благадаран» ім за 

паслушэнства. Не разьлічыў адна- 

го: калі краіну сьціскаць да ўзроў- 

ню калхоза, дык у выніку ўся 

краіна і будзе даваць ва ўсіх гал- 

інах столькі, колькі дае калхоз. І 

страты пры сьцісканьні непазь- 

бежныя: «уцечка мазгоў», адмі- 

раньне працоўнай актыўнасьці 

«лішняга» насельніцтва, заняпад 

«лішніх» зямель... Але яму ўсё 

яшчэ верыцца, чорт пабірай, што 

можна -- усё можна, як у «Га- 

радцы», так і ва ўсёй Беларусі. 

Сказаў -- зрабілі, прыкрыкнуў -- 

пабеглі, дарма што акадэмікі ці 

дырэктарат. 

І вось так яшчэ сем гадоў. Як 

мінімум. Міжволі паспачуваеш 

краіне. Бо прапаршчык, пастаў- 

лены кіраваць франтамі, ня робі- 

цца ад гэтага нават маёрам, ня тое 

што маршалам. У прапаршчыка 

бог парадку -- едзінаабразіе. А 

маршал -- катэгорыя творчая. 

Маршал улічвае аб'ёмы, разнас- 

тайнасьць людзей і ляндшафтаў, 

інакш -- прайграе. 

Пад знакам сьцісканьня краі- 

ны да памераў калхоза беларусам 

ужо пяць гадоў навязваецца ма- 

дэль руска-праваслаўнай ідэнтыф- 

ікацыі. Хоць гэта толькі адзін бок 

традыцыі, які ня можа быць на- 

кінуты ўсяму народу. Ёсьць яшчэ 

і варыянт заходне-каталіцкі, ёсьць 

нэапратэстанцкі (пяцідзясятнікі і 

іншыя). Ёсьць атэістычна-савецкі. 

Ды ці мала чаго ёсьць у цэлага 

народа! І калі адну з гэтых прык- 

метаў разглядаць як прыкмету 

ўсёй нацыі, тады непазьбежныя 

канфлікты, бо паразуменьня 

паміж гэтымі варыянтамі няма і 

ня можа быць. Адзінымі мы па- 

чуваемся тады, калі апускаем зга- 

даныя тэмы. Пачуцьцё адзінства 

дае нам мэнтальная блізкасьць, 

адзінства зямлі і нацыі -- гэта эк- 

стэнсіўныя чыньнікі, і культура, 

паходжаньне, мова -- гэта інтэнс- 

іўныя і найбольш пэрспэктыўныя 

чыньнікі. Аднак з усяго багацьця 

варыянтаў цяперашні кіраўнік 

выбраў толькі ўсходнюю арыента- 

цыю. У бліжэйшы час гэта не пры- 

вядзе да канфліктаў, але ўжо сёнь- 

ня прыводзіць да сьціраньня ад- 

метных нацыянальных рысаў у 

прынцыпе. «Мы такія ж рускія» 

-- паўтарае Лукашэнка і зноў дас- 

тае з пранафталіненага куфра сло- 

ва «ўзьяднаньне» («вассаедзіне- 

ніе»), быццам некалі нас нехта з 

расейцамі разьядноўваў. Нас, на- 

адварот, ляпілі на працягу двух 

стагодзьдзяў у адно, ды толькі 

прырода пярэчыла, брала сваё, 

прыводзячы да ўтварэньня то 

БНР, то БССР, то РБ... 
Працяг на старонцы З. 

За адмову 
паклёпнічаць 

на Чыгіра, 

Багданкевіча і 

Пупейку Алесь 
Вечар трапіў 
перш у турму, 
а пасьля ў 
эміграцыю 

Чытайце на старонцы 9. 

КІ ст. 

  

  

тэма нумару: 

аа 
СКАРБ? 

мінулым 
нумары 

«ННь мы 
распавялі пра 

новы расейскі 
закон аб вяр- 

таньні куль- 
турных каш- 
тоўнасьцяў 
тым краінам, 
якія ўдзельн- 
ічалі ў антыг- 

ітлераўскай 
кааліцыі, Бе- 

“ларусь у сьпіс 

гэтых краінаў 

ня трапіла: “толькі таму, што 

была на той час у складзе СССР, 

правапераемніцай якога стала 

  

  

“Расея. Тым ня менш, найболей 
нашых нацыянальных рэліквіяў 

у розныя часы было вывезена ме- 

навіта ў Расею..Сёньня размова 

пойдзе пра адну такую рэч -- 

Крыж Сьвятой Эўфраснан По- 

лацкай. : 

Вось ужо амаль стагодзьдзе 

шукаюць яго “беларусы па ўсім 

сьвеце. А некалькі гадоў таму з 
бласдавеньня Расейскай Правас- 

лаўнай: Царквы і кіраўніцтва 

краіны была створана копія гэ- 

тай рэліквіі. Дублікат мусіў су- 

пакоіць шукальнікаў. Маўляў, 

«пытаньне закрытае», і можаце 

больш не прарывацца ў за- 

пасьнікі Эрмітажу, нават калі 

ваш крыж і знаходзіцца там. 

Цяпер, пасьля аб' яднаньня з 

Расеяй, гэта ўсё наша агульнае, 

брацкае. Так у культурную 

праблем: ўмяшалася палітыка. 

Геаграфія гэтай гісторыі 

ахапіла паўсьвету -- ад Нью- 

й да Магілёва, ад Ерусаліму 
 Санкт- Пецярбургу. “Яе 

бавала ыыі сталі беларускія 

навукоўцы і палітыкі, дыпляма- 

ты і спэцслужбы, а таксама баў- 

гарская прарочыца Ванга і ра- 

“сейскі пісьменьнік “Юліян Сямё- 
“наў. Сёньня адрас Крыжа па-ра- 

нейшаму застаецца таямніцай. 

Хоць спэцыялісты і ўказваюць 

на месца, дзе яго трэба шукаць. 

: : Працяг тэмы па старонцы 6.



Й ПОСТ 

  

лісты ў рэдакцыю 

вам 

У Ракуцёўшчыне 
свой Мірон 

Штогод у Ракуцёўшчыне, 
што каля Радашкавіч, дзе нейкі 

час жыў Максім Багдановіч, пра- 

ходзіць сьвята паэзіі «Ракуцёўс- 

кае лета». І на гэты раз людзей 

электрычкаю прыехала шмат. 

Швэндаліся сярод усіх, крыху 

апусьціўшы галовы, мясцовыя 

міліцыянты. Ім, відаць, было нія- 

кавата -- ня справіліся са служ: 

бай - не зьнялі і сёлета з высо- 

зазнай вышкі бел-чырвона-белы 

сьцяг, які быў на ёй вывешаны 

ноччу мясцовым Міронам. Прыяж- 

джалі нават пажарнікі, але і яны 

ня справіліся. Людзі паглядалі на 
штандар і радаваліся, што ён 

будзе вісець на вышцы не адзін 

дзень, а гэта ўжо хоць нейкая, але 

перамога над часам, у якім мы 

жывём. Акрамя ўсяго, і моладзь 

сьмела хадзіла ў Ракуцёшчыне зь 

вялікім бел-чырвона-белым па- 

лотнішчам, нібы напамінаючы 

ўсім, хто ТУТ гаспадар. 

На жаль, хоць і цягнулася 

сьвята паэзіі амаль тры гадзіны, 

але асабліва ня ўразіла прысут- 

ных. Праўда, гучалі са сцэны, што 

каля Максімавай крыніцы, і пра- 

мовы, і вершы, і песьні, але «Жыве 

Беларусь» прагучала толькі адзін 

раз, пасьля «Пагоні» Багдановіча. 

В.А. 

Юбілей Уладыкі 

Мікалая 
18 ліпеня парафія БАПЦ Сьв. 

Кірылы Тураўскага ў Таронта ад- 

значала 45-я ўгодкі сьвятарства 

й 30-я ўгодкі япіскапскага сану Да- 

стойнага Мітрапаліта, Першае- 

рарха БАПЦ Уладыкі Мікалая. 

Урачыстасьці пачаліся з ран- 

іцы ў царкве багаслужбай,. Пась- 

ля гімну «Магутны Божа» вернікі 

перайшлі ў залю, дзе адбылася 
сьвяточная застольная бяседа пад 

кіраўніцтвам старшыні пара- 

фіяльнай рады Аляксандра Буш- 

кевіча. Парафіяне шчыра дзяка- 

валі Ўладыку. Пакуль ня стаў 

япіскапам, ён 15 гадоў працаваў 

на фабрыцы і служыў адначасова 

ў царкве. «Многія лета» Ўлады- 

ку Мікалаю! 

Раіса Жук-Грышкевіч, Таронта 

аж 

Вельмі спадабалася стыліза- 

цыя падачы кароткіх паведам- 

леньняў на першай паласе. Неяк 

няпэўна выглядае другая паласа. 

Думаю, што «Лісты ў рэдакцыю» 

павінны займаць ня менш як па- 

лову гэтай старонкі. Рубрыка «Гу- 

тарка» ладная. Але варта пры- 

цягваць шырэйшае кола суразмоў- 

цаў, а ня толькі людзей, зьвяза- 

ных з палітыкай (хоць мы ўсе 

зьвязаныя з гэтай бабай). «Люст- 

ра Дзён» -- тое, што трэба. 

Толькі б варта дадаць нешта 

кшталту «Весткі з усіх куткоў 

Беларусі». Няблага было б, каб хра- 

налягічныя рамкі рубрыкі «Тэма» 

былі распашыраны й на ранейшыя 

часы, а не на адно нашае цікавае 

стагодзьдзе. Рэфлексіі Адамовіча 

пад любою рубрыкай -- заўсёды 

супэр. Нешта даўно Вы не друка- 

валі ягоных вершаў. Нясьцерпна 

чакаем. Новаўводзіна -- паласа 

«Навука», мякка кажучы, насьце- 

рагла. Баюся, што пра навуку буд- 

зе пісацца неяк не па-нашаніўска- 

му ці што... Ня ведаю. Старонка 

«Гісторыя» ці «Эпізоды гісторыі» 

мусіць быць, але больш яскравей- 

шай, узроўню «Фальсыфікатаў...» 

Генадзя Сагановіча. «Варштаты» 

безумоўна лепшыя за «Грамафон». 

Наконт «Еультуры» і «12» ніякіх 

заўваг ня маю. Можа толькі - 

друкаваць купон бясплатнай пры- 

ватнай абвесткі так, каб выра- 

заўшы яго, не папсаваць тэкстаў 

на старонцы «Культура». Зьбіраю 

я бо «НН» у падшыўкі. 

Сяргей Балахонаў, Гомель 

Бедныя, бо забылі, 

што беларусы 
Таварыства Беларускай Мовы 

імя Францішка Скарыны распаў- 

сюдзіла Зварот да беларускіх ра- 

бочых. У Звароце наўпрост выка- 

КАЛХОЗ ПАМЕРАМІ ЗЬ 
Працяг са старонкі 1. 

«Мы такія ж рускія»... Мы 

глядзім тэлевізію, прызначаную 

для рускіх (ніхто не пытаўся ў 

нас, хочам мы гэтага або не), мы 

гаворым моваю рускіх і вучым на 

гэтай мове сваіх дзяцей (вядома, 

гэта быў наш бацькоўскі выбар. 

Толькі паспрабавалі б мы выбраць 

адваротнае, як гэта зрабілі бацькі 

Беларускага ліцэю -- і школьныя 

клопаты зьмяніліся б для нас на 

бясконцую барацьбу супраць бю- 

ракратычных перапонаў і адкры- 

тых спробаў адабраць памяшкань- 

  

  
  

не), мы хочам у Расею (такіх менш 

за пяцьдзясят працэнтаў, але а 

ргіогі -- мы ўсе). На апошняй сэ- 

лектарнай нарадзе Лукашэнка 

ўжо гаварыў не са старшынямі 

аблвыканкамаў, а з «губэрната- 

рамі»... Як жа хутка наша кал- 

хозная намэнклятура ператвары- 

лася ў новых Мураўёвых ды Кур- 

ловых!.. Цяпер усходнія вобласьці 

і Менская цішком усунутыя ў аса- 

цыяцыю расейскіх суб'ектаў гас- 

падараньня. Ня так, дык гэтак. 

Ідэнтычны сцэнар разгортваў- 

ся ў Беларусі ў сярэдзіне ХІХ ст. І 

ІНФАРМАЦЫЯ Д ЛЯ ЧЫТАЧОЎ У МЕНСКУ 

заная думка пра тое, што на чыёй 

мове ты гаворыш, той краіне 1 ідзе 

даход ад твае працы. Калі заду- 

мацца, дык яно так і выходзіць. 

Гаворыш па-расейску -- непасрэд- 

на расейскім інтарэсам і служыш, 

умацоўваеш Расею, тады як сам 

жывеш бядней. Думаеш, што гэта 

ня так, што ітут, у нас -- Расея? 

А вось жа гэта вялікі падман. Па- 

чытай зварот ТБМ: 

«Мы зьвяртаемся да ўсіх вас 

разам і да кожнага пэрсанальна: 

да цябе -- сьлесар і да цябе - 

электрык; да вас -- рамонтнікі, 

наладчыкі, зборшчыкі; і да вас - 

будаўнікі, чыгуначнікі, шахцёры; 

мы зьвяртаемся да тых, хто сёнь- 

ня стаіць ля станка і штурвала 

ці сядзіць перад экранам кампу- 

тара, хто сваёй працай стварае 

дабрабыт народа, краіны і свой 

асабісты, але з кожным працоў- 

ным днём не багацее, а наадварот, 

становіцца ўсё больш і больш бяд- 

нейшы. Так будзе да таго часу, па- 

куль вы ня ўспомніце, што вы - 

беларусы і што жывяце ня дзе- 

небудзь, а тут -- у Беларусі. 

Паглядзіце на літоўцаў, эс- 

тонцаў, палякаў, чэхаў ды іншыя 

народы, якія 10 гадоў таму былі 

аднолькавыя зь беларусамі жаб- 

ракі, Але цяпер яны з кожным днём 

багацеюць, а беларусы -- бяднеюць. 

Чаму? А таму што яны жывуць і 

працуюць на сваёй роднай мове, а 

значыць - для сябе і сваіх наро- 

даў. 

Беларускую мову ўлада выгна- 

ла са школаў, фабрык і заводаў 

для таго, каб вашы дзеці і вы не 

адчувалі сабе гаспадарамі сваёй 

зямлі, а вынікі вашай працы каб 

належалі ня вам, а суседу, на мове 

якога вам цяпер вызначылі жыць 

і працаваць. 

Дарагія сябры! 

Вяртанне да роднай мовы - 

гэта шлях да незалежнасці, а зна- 

чыць - шлях да вашага дабрабы- 

ту. Жывіце, працуйце, размаўляй- 

це, вучыце сваіх дзяцей па-бела- 

руску, патрабуйце гэтага ад 

свайго начальства і ад уладаў Бе- 

ларусі!» 

н 

БЕЛАРУСЬ 
тады, здавалася, запхнулі тую 

Беларусь у Расею, аформілі ўсё, 

забаранілі мову, нагналі, як і 

цяпер, чыстых русакоў на адказ- 

ныя пасады, абазвалі вобласьці 

губэрнямі... І што? Адразу ж па- 

чало набіраць сілы СВАЁ. Кнігі, 
газэты, партыі, школы, бажні- 

цы... І ўжо да кастрычніцкага пе- 

равароту гатовыя былі абвесьціць 

сваю краіну зноў. І так сталася. 

Так будзе й цяпер. Адно шкада, 

замест таго, каб нармальна, пры- 

гожа і багата жыць сваёй краінай, 

зноў пакладзем жыцьцё на тую 

Каб чытаць сьвежы нумар «НН» у дзень выхаду - у панядзелак і пры 
гэтым эканоміць час і грошы, аформіце падпіску ў бліжэйшым шапіку 
«Белсаюздруку». 
Зь ліпеня 1999 г. падпіску «да запатрабаваньня» прымае 31 газэтны 
шапік. Менскі «Белсаюздрук» гарантуе выдачу газэты па падпіс- 
ным абанэмэнце ў дзень выхаду газэты, атаксама захаваньне не забра- 
ных вамі асобнікаў праз увесь падпісны пэрыяд. 
Кошт падпіскі на «НН» на месяц (зь ліпеня) - 175 000 руб. (4 нумары 
ў месяц, газэта выходзіць на 12 старонках). Падпіска «да запатраба- 
ваньня» прымаецца да 23 дня перадпадпіснога месяца ў крамах і шап- 
іках «Белсаюздруку» г. Менску. Даведацца і высьветліць няясныя пы- 
таньні можна па тэл. 227-88-41 у спадарыні Натальлі Сьвятохі. 

Падпіска па краіне на ІІ паўгодзьдзе 1999 году. 

Кошт на 1 месяц - 192 000 рублёў, на З месяцы - 576 000 рублёў. 

Х / 

дзе варта быць     
Ціна Мадоці 

У Нацыянальным музэі 

гісторыі й культуры (вул. Карла 

Маркса, 12) распачалася выстава 

мэксыканскай фотамастачкі Ціны 

Мадоці «1929». Гэтая прыгожая 

італійка ў свой час здымала для 

мэксыканскай газэты «ЕІ, 

МАСНЕТЕ» і марыла паціснуць 

руку Сталіну. Але, гледзячы на 

тыя здымкі сямідзесяцігадовай 

даўніны, цяжка паверыць, што 

яны рабіліся для камуністычнай 

газэты. Кожны яе здымак -- гэта 

цэльны мастацкі твор з надзвы- 

чайнаю (а нам, беларусам, 

асабліва сёньня блізкаю) энэрге- 

тыкай барацьбы. Гітары, патран- 

ташы, самбрэра... 

Як гэта ні сумна, а лета пак- 

рысе сканчаецца. Кожны сьпякот- 

ны дзень цэніцца ўсё болей. 

Асабліва тымі, хто вымушаны 

застацца ў горадзе, пакінуўшы 

мары аб Барсэлёне й Паланзе на 

наступны год. Але ўсё роўна хо- 

чацца лішні раз плёхнуцца ў ваду, 

хай і не ў марскую, але небясь- 

печную (у сэнсе розных «палачак» 

ды іншай трасцы). Як нам 

паведамілі ў менскай сан- 

эпідэмстанцыі, у ваколіцах 

сталіцы ёсьць яшчэ месцы, дзе 

МОЖНА КУПАЦЦА. Тым, хто 

мае сваё аўто, лепш накіравацца 

на вадасховішча Пціч (20 км Бе- 

расьцейскай трасы), дзе побач так- 

сама можна наведаць музэй народ- 

най архітэктуры й побыту ў Стро- 

чыцах і гарадзішча на Менцы. 

Астатніх жа аўтобус 24-га, тралей- 

бусы 28-га, 53-га і 34-га маршру- 

таў давязуць да вадасховішча 

Цнянка (Зялёны Луг-8). 

У чацьвер, 12 жніўня на на- 

шым кантынэнце -- вялікі фут- 

больны дзень, які не абышоў і 

вечна экспэрымэнтальную нудоту, 

хаджэньне ня раз пройдзеным 

гістарычным колам. 

Лукашэнка сказаў, што будзе 

прэзыдэнтам яшчэ, як мінімум, 

сем гадоў. А чым тады будзе бела- 

рускі народ?.. Кіраўнік ад перша- 

га дня -- безь ніводнай ідэі для 

сваёй краіны, бяз нават больш- 

менш поўнага ўяўленьня пра яе 

-- вялікую і розную ў сваіх прая- 

вах, безь любові да яе -- абяцае 

нам, што пасядзіць яшчэ, як 

мінімум, сем гадоў. Навошта? -- 

тут гэта рытарычнае пытаньне. 

«Рэальны кіраўнік» з «эфэк- 

тыўным кіраваньнем» пасуе ўжо 

нават там, дзе мусіў бы даць рады 

паводле самых калхозных уяў- 

  

Беларусь. Два нашыя клюбы стар- 

туюць у розыгрышы Кубку ОЕЕА. 

Барысаўскі «БАТЭ» на сваім полі 

прымае маскоўскі «Лакаматыў» 

(Расея), а бабруйская «Белшына» 

сустракаецца зь нікасійскаю 

«Амоніяй» (Кіпр). Абодва матчы 

будуць трансьлявацца па БТ. Пер- 

шы ў 17.55, другі ў 23.00. Пажа- 

даем нашым перамогі на роднай 

зямельцы. Пойдзеце на стадыён, 

бярыце сьцяг. 

У Нацыянальным мастацкім 

музэі (вул. Леніна, 20) да 22 

жніўня працягваецца выстава 

некалькіх менскіх мастакоў пад 

прэтэнцыйнай назваю «На мяжы 

стагодзьдзяў». Паглядзець ёсьць 

што нават не абазнанаму ў сучас- 

ным мастацтве наведніку. 

Графічныя працы Валерыя Сла- 

вука на страшныя сюжэты бела- 

рускай міталёгіі ўражваюць і дас- 

каналасьцю выкананьня, і не- 

ўтаймаванай фантазіяй мастака. 

Незвычайным эратызмам напоў- 

неныя працы скульптара Алега 

Варвашэні, які, здаецца, у любым 

згібе дрэва знаходзіць непаўтор- 

  

ныя лініі жаночай фігуры. Так- 

сама могуць зацікавіць гульні з 

фарбамі жывапісца В.Шылко. 

14 жніўня ў Слоніме пройдзе 

зьезд татарскай моладзі Беларусі 

пад дэвізам «Захаваем веру і тра- 

дыцыю ў новым стагодзьдзі», У 

якім бяруць удзел юныя прад- 

стаўнікі 25 татарскіх грамадак 

Беларусі. 13 жніўня тамсама адз- 

начаць 5-годзьдзе адбудаванага 

мячэту. Даведацца можна праз 

тэл. 261-84-93 (Ібрагім Канапацкі, 

старшыня мусульманскай татар- 

скай грамады Менску). 

леньняў. Я маю на ўвазе ганебны 

выпадак -- зьнікненьне людзей. 

Пры той аўтарытарнай мадэлі 

ўлады, якую стварыў Лукашэнка, 

лётаючы на верталёце па калга- 

сах, менавіта ён нясе поўную ад- 

казнасьць за лёс сваіх бяспраўных 

апанэнтаў. Дарэчы, і сэлектарныя 

верталёты ні да чаго добрага не 

прывялі. Купляем цяпер прадук- 

ты ў Літвы. 

Культ хамства і зьвядзеньне 

багатай эўрапейскай краіны да 

маштабаў калхознага парадку, які 

й сам ужо дарэшты здыскрэдыта- 

ваў сябе, вядзе і будзе весьці адно 

да дэградацыі Беларусі. Яшчэ сем 

гадоў. Як мінімум. 

Сяргей Паўлоўскі 

Ніжэй мы падаем сьпіс пунктаў, дзе можна падпісацца й забіраць газэту: 

1. Кастрычніцкі пункт падпіскі, вул, Жукоўскага, 5, к. 1 17. Крама М 14 
д. Партызанскі пункт падпіскі, вул. А.Кашавога, 8 
3, Першамайскі пункт падпіскі, пр. Ф.Скарыны, 113 
4, Фрунзенскі пункт падпіскі, вул, Раманаўская Слаба- 
да, 9 
з. Крама М 
6, Крама Ф 2 
1. Крама Ю 3 
8. Крама М 4 
Ў, Крама М б 
М. Крама М 7 
Ті. Крама М 8 
12. Крама М 9 
13. Крама М 10 
М. Крама М Й 
15, Крама М 12 
16, Крама І 13 

вул, Жукоўскага, 5 
пр. Ф.Скарыны, 44 
пр. Ф.Скарыны, 76 
вул. Леніна, 15 
вул, Філімонава, 1 
вул. Якуба Коласа, 69 
вул. Сурганава, 40 
пр. Ракасоўскага, 140 
вул. Асіпенкі, 2 
пр. Пушкіна, П 
вул, Кіжаватава, 90 
вул. Каліноўскага, 82, к. 2 

е. 

падпісны і 

вул, Валадарскага, 22 
18. Крама Ж 15 вул, Танкавая, 16 
19. Крама М 16 вул. В.Харужай, 24 
М. Крама М 7 вул. Мякрасава, 95 
21. Крама Ф 18 ст. м. «Плошча Перамогі» 
22. Крама М 19 пр. Машэрава, 51, К. 1 
23. Крама Ме 20 вул. Ясеніна, 16 
04, Крама М 2] станцыя мэтро «Пушкінская» 
25. Крама М 23 
26, Крама Мо 24 

вул. Славінскага, 99 
вул. Жылуновіча, 31 

Л. Шапік е 34 гатэль «Менск», пр. Ф.Скарыны, Й 
28. Шапі е 136 ст. м. «ПлошчаЯкуба Коласа», 

выхад да Акадэміі Фізкультуры 
29. Шапік Мо 187 гатэль «Беларусь», 

вул. Старажоўская, 19 

Тацяна СЬНІТКО 

Зь Беларусі зьехаў чалавек. 

Алесь Вечар. Зьехаў назаўсёды, 

але з надзеяй калі-небудзь вяр- 

нуцца. Яшчэ ў пачатку 90-х ён 

некалькі разоў адмаўляўся ад 

прапановаў калег-навукоўцаў 

паехаць папрацаваць у замеж- 

жа. Цяпер жа Алесь ня бачыць 

для сябе іншага выйсьця. 

Героі гэтага матэрыялу 

зрабілі сьвядомы выбар -- не 

паступіліся годнасьцю, чаго пат- 

рабавалі ад іх тыя, хто сёньня 

ўзурпаваў уладу ў краіне. 

Міхаіл Чыгір пяты месяц у тур- 

ме. Алесь Вечар, наадварот, тры 

месяцы як выйшаў на волю. А 

«сеў» ён яшчэ ўлетку 1996-га. 

За тое, што ня стаў удзельнікам 

бруднай гульні супраць тагачас- 

нага прэм'ера. 

Пачатак 
«Мяне затрымалі 5-га чэр- 

веня 1996-га. Проста затэлефа- 

навалі супрацоўнікі міліцыі ды 

сказалі, што ім са мной трэба 

нешта ўдакладніць. Я за сабой 

парушэньняў ніякіх не адчуваў. 

Я займаўся цалкам законным 

бізнэсам і навуковымі справамі 

-- стварэньнем Інстытута 

пэрспэктыўных тэхналёгіяў 

пры Беларускай інжынэрнай 

акадэміі. Натуральна, я пагад- 

зіўся на сустрэчу». 

Алеся павезьлі ў адзін з 

апорных пунктаў міліцыі ў 

Фрунзенскім раёне Менску. Там 

жа пачалі прымушаць падпісаць 

загадзя падрыхтаваныя «пака- 

заньні». 

«З гэтых «паказаньняў» 

вынікала, што нібыта я, разам 

з сынам Міхаіла Чыгіра, сынам 

Станіслава Багданкевіча і з 

Аляксандрам Пупейкам арган- 

ізаваў злачынную групу, якая 

займалася буйнамаштабным 

крымінальным аўтабізнэсам 

на тэрыторыі Заходняй Эўро- 

пы й краінаў СНГ. Фінансава- 

лася гэта ўсё нібыта пры ўдзе- 

ле старэйшага Багданкевіча, а 

пакрывалася -- старэйшым Чы- 

гіром. Натуральна, я гэткую 

лухту падпісваць адмовіўся». 

З Аляксандрам, сынам тага- 

часнага кіраўніка ўраду, Вечар 

быў знаёмы. Зь сем'ямі вядомых 

Пупейкі й Багданкевіча -- жыў 

па суседзтве. З гэтага ён ніколі 

не рабіў таямніцы. Пасьля ад- 

мовы падпісваць ілжывыя сьвед- 

чаньні пачаліся пагрозы сьлед- 

чых на адрас Алесевай сям'і. 

Але быў у сьледзтва і іншы 

разьлік. 

«Я браў удзел практычна ва 

ўсіх акцыях Беларускага Народ- 

нага Фронту, пачынаючы з па- 

боішча ў Курапатах 30 кастрыч: 

ніка 1988 году, - распавядае 

Алесь Вечар. - У мяне пыталі- 

ся, чаму я не хачу цяпер даць 

паказаньні супраць людзей, якія 

зьяўляюцца праціўнікамі Фрон- 

ту. Пераконвалі, што, маўляў, 

Пупейка, Чыгір і Багданкевіч 

заўсёды перашкаджалі БНФ». 

Непакоячыся за лёс родных, 

Алесь паабяцаў «падумаць». 

Але неўзабаве даведаўся, што 

ягоная сям'я ўжо за мяжою і ёй 

нічога не пагражае. Тады ён про- 

ста адмовіўся «супрацоўнічаць» 

прапанаваным яму чынам. Па- 

водле словаў А.Вечара, у адрозь- 

неньне ад іншых затрыманых, 

што сядзелі разам зь ім, яго 

тады не зьбівалі. Патрабавалася, 

каб здаровы і інтэлігентны сьвед- 

ка па магчымасьці шчыра пе- 

  
Анатоль Вечар з сынам, 1996 год. 

Алесь Вечар: «ВЫГНАНЬНІК, 
НАШЧАДАЕ ВЫГН 

раконваў народ у злачыннасьці 

Чыгіра з Пупейкам перад відэа- 

камэрай. Такому, як Вечар, па- 

верылі б. Але разьлік не апраў- 

даўся. Нават калі Вечара закол- 

валі адмысловымі ўколамі, ён не 

згадзіўся. Праз тры гады Алесь 

даведаецца, што менавіта гэтыя 

«лекі» выклікалі ў яго цукровы 

дыябэт. 

Выбар быў прапанаваны не- 

двухсэнсоўны: альбо ілжэсьвед- 

чаньні -- альбо турма. 

Як «знайшоўся» 

артыкул 
Прыкладна ў той самы час 

міліцыя затрымлівае некалькіх 

маладых людзей, якія жывуць 

у адным зь Вечарам раёне Мен- 

ску. Усіх іх Алесь ведае ў твар. 

Пры сустрэчах нават віталіся. 

Маладых людзей абвінавач- 

ваюць у крадзяжах аўтамашын. 

Ня нашая задача зараз 

разьбірацца, хто з тых хлопцаў 

сапраўды меў дачыненьне да 

крадзяжоў. Але факт, што 

сьледзтва імкнецца любымі 

шляхамі далучыць Алеся да 

справы. Як аднаго з членаў зла- 

чыннай групы. Потым у абвіна- 

ваўчым заключэньні будзе 

сьцьвярджацца: Вечар Аляксан- 

дар Алімавіч, 1960 году нарад- 

жэньня, адукацыя вышэйшая, 

разам з Куцапалавым А.Н. , Ка- 

рунным А.В., Масакоўскім 

Ф.А., Чыжыкавым Ю.А. і Кал- 

товічам Д.А., «дзейнічаючы ў 

складзе ўстойлівай арганізава- 

най групы з разьмеркаваньнем 

роляў, маючы адзіны намер на 

крадзяжы маёмасьці грамадзян 

у асабліва буйных памерах, у 

пэрыяд з сакавіка па травень 

1996 году таемна зьдзейсьнілі 

шэраг крадзяжоў аўтатранспар- 

ту грамадзян». Канкрэтна Веча- 

ру інкрымінаваўся ўдзел у крад- 

зяжах машын 16, 22 і 29 траў- 

ня. Урон, нанесены ім грамад- 

зянам, на думку сьледзтва, 

складаў 134 330 000 рублёў. 

Перад тым, як адправіць 

Вечара і яго «падзельнікаў» у 

сьледчы ізалятар, іх пратры- 

малі ў камэры часовага ўтры- 

маньня гарадзкога сьледчага 

ўпраўленьня ня тры дні, а тыд- 

зень. Чаму? У Алеся павінны 

былі сысьці сьляды ўколаў, у 

астатніх -- сінякі ад зьбіцьця. 

«Распрацоўка» зьбіцьцём не аб- 

межавалася. Аднаму з «аргані- 

заванай групы» міліцыянты 

выбілі вока, на ўсё жыцьцё пак- 

інуўшы інвалідам. Другога 

хлопца згвалтавалі. Так сталіч- 

нае сьледчае ўпраўленьне здабы- 

вала доказы віны. 

Апынуўшыся ў СІЗА, падсь- 

ледныя пачалі адмаўляцца ад 

дадзеных раней паказаньняў. 

Крымінал ці 
палітыка? 

Калі А.Вечар адправіў у 

Маскоўскі суд сталіцы скаргу на 

незаконны арышт, яе разглед- 

зелі ў адсутнасьць яго самога і 

яго адваката. Інакш і быць не 

магло. Выпускаць яго з-за кра- 

таў ніхто ня думаў: напярэдадні 

сумнавядомага рэфэрэндуму 

агалоска была небясьпечная для 

ўладаў. А маўчаць пра «падко- 

пы» пад прэм'ер-міністра Вечар 

дакладна ня стаў бы. Таму 

тэрмін сьледзтва падаўжалі, а 

нічога новага ў справу ўжо ня 

ўносілася. Нават дата пачатку 

суда ў апошні момант была пе- 

ранесеная з разьлікам, каб пра- 

цэс пачаўся пасьля рэфэрэнду- 

му. 

Ні ў адным месцы «сваёй» 

крымінальнай справы А.Вечар 
не фігураваў як злачынца. До- 

казаў ня толькі бракавала -- не 

была даведзеная прысутнасьць 

Вечара на месцы нібыта ўчыне- 

воля і ПЯТЛЯ Е 

ных ім злачынстваў. Не ўдало- 

. ся давесьці й папярэднюю змо- 

ву зь іншымі, і ўжываньне ра- 

зам з падзельнікамі алькаголю 

(згодна з матэрыяламі справы, 

кралі выключна ў стане алька- 

гольнага ап'яненьня). 

Пры поўнай адсутнасьці до- 

казаў віны Алесь Вечар быў 

прызнаны вінаватым. 15 сакаві- 

ка 1997 году Фрунзенскі раён- 

ны суд сталіцы прысудзіў яму 

б гадоў калёніі. 

«Мне далі большы тэрмін, 

чым знакамітаму ўгоншчыку 

самалёта зь Беларусі ў Швэ- 

цыю. Яму далі пяць гадоў, ён 

адбыў адзін, -- адзначае Алесь. 

-- Мяне прызналі вінаватым у 

злачынстве зь ліку асабліва 

цяжкіх, за якія некалькімі га- 

дамі раней быў прадугледжаны 

расстрэл. Калі б у свой час Кебіч 

гэтага не паадмяняў, мяне б 

маглі прыгаварыць і да рас- 

стрэлу». 

З студзеня 1997 г. Прэзы- 

дыюм Менскага гарадзкога суда 

перагледзеў справу і ў дачы- 

неньні да А.Вечара адмяніў пры- 

суд. Мера стрыманьня пакінутая 

такая самая, аднак пастаноўле- 

на перагледзець справу ў судзе 

ў іншым складзе судзьдзяў. 

Такое ж самае рашэнья прыня- 

НЬНікА» 
ла 17 сакавіка 1998 году Судо- 

вая калегія па крымінальных 

справах Менгарсуда. Абодва 

разы ў прынятых юрыстамі да- 

кумэнтах адзначаецца адсут- 

насьць доказаў віны А.Вечара. 

У выніку Алесь быў выпуш- 

чаны з турмы толькі ў красаві- 

ку 1999 году -- па амністыі... 

Працяг 
Пасьля выхаду на волю 

Алесь сутыкнуўся з мноствам 

непрыемных сюрпрызаў. Давед- 

ку аб вызваленьні з калёніі УЖ 

15/25 (г.Шклоў) атрымаў 

дзіўную. Са словаў Алеся, на ёй 

двойчы падроблены ягоны 

подпіс і адзін раз -- надпіс 

«Пашпарт атрымаў». Усяго гэ- 

тага ён на згаданым дакумэнце 

сам не пісаў. 

Высьветлілася, што ў Фрун- 

зенскім райваенкамаце раптам 

зьніклі ўліковыя дакумэнты Ве- 

чара. На запыт юрыдычнай кан- 

сультацыі Партызанскага раёну, 

дзе жыў пасьля турмы Алесь, 

райваенком А.Краўчанка даў 

адказ, што нібыта Вечар ніколі 

не стаяў на ўліку ў гэтым ваен- 

камаце (хоць, паводле лёгікі, як 

ён тады на момант арышту мог 

быць прапісаны ў Фрунзенскім 

раёне?). Ці зьяўляецца А.Вечар 

ліквідатарам аварыі на Чарно- 

быльскай АЭС -- «ваенкамат 

зьвестак ня мае». Такім чынам, 

Алесь згубіў усе свае чарно- 

быльскія ільготы, а адпаведнае 

пасьведчаньне ліквідатара, шмат 

гадоў таму выдадзенае Фрун- 

зенскім жа ваенкаматам -- як 

бы й несапраўднае. Але гэта ня 

ўсё. Без вайсковых дакумэнтаў 

узьнікаюць праблемы з прапіс- 

кай, атрыманьнем пашпарту... 

Як на тое, пайшлі дзіўныя 

просьбы чыноўнікаў. Скажам, 

былая жонка Вечара, робячы 

дзіцёнку замежны пашпарт, па- 

казвае авіраўцам “натарыяльна 

завераную пісьмовую згоду 

бацькі свайго сына. А ёй у ад- 

каз: «Хай прыедзе асабіста з 

пашпартам». Да іншых, у каго 

няма праблем з дакумэнтамі, 

такіх патрабаваньняў не было. З 

дакумэнтамі нязломнага спада- 

ра Вечара папрацавалі ня менш 

нязломныя з савецкіх часоў та- 

варышы са спэцслужбаў. 

няма праблемы 
«Адгукнуўся» і цукровы ды- 

ябэт, выкліканы ўколамі на 

сьледзтве. Толькі пасьля вызва- 

леньня Алесь Вечар даведаўся, 

што яшчэ напачатку 1996-га ле- 

кары прадпісвалі яму пастаянны 

кантроль узроўню цукру ў крыві. 

За ўвесь час зьняволеньня такога 

кантролю ніхто, вядома, не пра- 

водзіў. 

Магчыма, менавіта на гэтую 

небясьпеку і спадзяваліся? Хацелі 

ж праз «бэнээфаўца» Вечара прыб- 

раць са шляху Лукашэнкі тага- 

часных прэм'ера, кіраўніка Нац- 

банка, знакамітага бізнэсоўца. Мо 

й яшчэ каго. Проста плян ня ўдаў- 

ся. Проста й бязь Вечара апанэн- 

ты пачалі сыходзіць. Так Алесь 

перажыў турму. 

І яшчэ. Падчас адсідкі Вечара 

ў турме адзін са знаёмых яго бы- 

лой жонкі Веры прапанаваў ёй 

дапамогу. Схема была простай: 

грошы -- твае, сувязі й магчы- 

масьці -- мае. Вера пагадзілася, 

але толькі выкінула на вецер да- 

волі немалую суму. Пракапенка 

Алег Васільевіч (гэтак завуць таго 

знаёмца) слова не стрымаў. Наад- 

варот, пазьней ён, уварваўшыся ў 

кватэру Веры і яе сына зь піста- 

летам, учыніў рабаўніцтва. 

Са словаў былой жонкі Але- 

ся Вечара, Пракапенка пастаян- 

на набіваўся на сяброўства і дэ- 

манстраваў доказы свайго дачы- 

неньня да вышэйшых эшалёнаў 

прэзыдэнцкай улады. Ён называў 

сябе «саветнікам прэзыдэнта па 

эканоміцы». Апошнія два гады 

«саветнік» сядзіць у менскім СІЗА. 

Суд мусіў распачацца ў траўні, але 

справу накіравалі на дасьледа- 

ваньне. Ня выключана, што Пра- 

капенка быў пешкай у гульні, 

якая ішла вакол сям'і Вечара, а 

ўсьлед -- Чыгіра, Багданкевіча й 

Пупейкі. 

«Яшчэ мой дзед завяшчаў мне, 

беларусу, жыць і працаваць у Бе- 

ларусі. У канцы 20-х ён, галоўны 

рэдактар часопіса «Шляхі калек- 

тывізацыі», за рэзкую крытыку 

«принудиловки» быў выключаны 

з партыі й пазбаўлены магчы- 

масьці працаваць па спэцыяль- 

насьці. Больш за 30 гадоў ён блу- 

каў па бяскрайніх абшарах тага- 

часнага СССР, песьцячы мару вяр- 

нуцца на Бацькаўшчыну. Напа- 

чатку 60-х яна збылася -- ён вяр- 

нуўся ў Менск сусьветна вядомым 

біяхімікам... Яго таксама неадной- 

чы спрабавалі прымусіць выс- 

тупіць супраць яго перакананьняў 

-.- лысенкаўшчына, барацьба з вай- 

сманізмам-марганізмам для мяне 

не абстракцыя, а гісторыя маёй 

сям'і». 

Са словаў родных Алеся Ве- 

чара, пасьля ад'езду тры тыдні 

ніякіх зьвестак ад яго няма. Па- 

куль няма. Мяркуецца, што 

ўсьлед за Алесем зьедзе ў Канаду 

й ягоная сям'я. Яшчэ некалькі 

суайчыньнікаў пакінуць Радзі- 

МУ... 

Аўтар выказвае падзяку Праваа- 

барончаму цэнтру «Вясна-96» за 

дапамогу ў падрыхтоўцы матэрыя- 

ЛУ. 

Р.5. Калі паласа ўжо была 

падрыхтаваная, Алесь Вечар па- 

тэлефанаваў былой жонцы Веры. 

Сказаў, што ён зараз у Польшчы і і 

ў яго ўсё нармалёва. . в



Я ЛЮСТРА ДЗЁН 

  

Паліна СЬЦЕПАНЕНКА 

жніўня ў судзе Маскоўска 

га раёну ў Менску адбыўся 

разгляд грамадзянскага зыс- 

ку чатырох ісцоў: Ніны Іньковай 

(маці Машы Іньковай, 1983 г. н., 

якая загінула 30 траўня), 

Натальлі Навакоўскай (маці 

Алеўціны Навакоўскай, 1983 г. н., 

якая загінула 80 траўня), Вольгі 

Янцовай (маці Алены Янцовай, 

1983 г. н., якая загінула 30 траў- 

ня) і Вячаслава Чабаняна (атры- 

маў 30 траўня чэрапна-мазгавую 

траўму). Зыск быў прад'яўлены да 

Менгарвыканкаму і ГУУС Менгар- 

выканкаму. Трэцімі асобамі 

выступалі арганізатары «сьвята» 

радыёкампанія «Мір», АТ 

«Аліварыя» і «Класс-клуб Джас- 

Крафт» (прадстаўнік апошняга не 

зьявіўся). 

Прадстаўнікамі законных 

інтарэсаў ісцоў выступалі юрыс- 

ты грамадзкага аб'яднаньня 

«Прававая дапамога насель- 

ніцтву». Інтарэсы Ніны Іньковай 

у працэсе прадстаўляў Алег Воў- 

чак -- былы сьледчы пракурату- 

ры, вэтэран вайны ў Аўганістане. 

Зусім нядаўна (21 ліпеня) Алег 

Воўчак быў затрыманы пасьля 

народных гуляньняў з нагоды за: 

канчэньня прэзыдэнцкіх паўна- 

моцтваў Лукашэнкі і моцна (да 

страты прытомнасьці) зьбіты ў бу- 

дынку Маскоўскага РАУСу. Са 

словаў сьведкаў, міліцыянты 

зьдзекліва называлі Воўчака «пра- 

курорам», а ў РАУСе пры гэтым 

гучна грала музыка, каб заглу- 

шыць гукі катаваньняў. 

На судзе прысутнасьць Алега 

Воўчака выклікала агрэсію ў 

чыноўнікаў. Прадстаўнікі Менгар- 

выканкаму і ГУУС Менгарвыкан- 

каму выказаліся супраць удзелу 

Воўчака ў працэсе на падставе 

таго, што ён быў дэпутатам гар- 

савету. Судзьдзя Гусакова 

адхіліла гэтае хадайніцтва. 

Гэты выпадак мне пракамэн- 

таваў юрыст Праваабарончага 

Цэнтру «Вясна-9б» Валянцін 

Стэфановіч: 

«Прадстаўнік гарвыканкаму 

заявіў хадайніцтва аб адводзе Воў- 

чака, таму што ён быў дэпута- 

там гарсавету. Ну і што з таго, 

што ён быў дэпутатам? Ёсьць 
пералік у Грамадзянскім працэсу- 

альным кодэксе асобаў, якія ня 

могуць быць прадстаўнікамі: не- 

дзеяздольныя, непаўналетнія і г.д. 

Але ж там няма такога, што дэ- 

Вадзім КАРЦАЎ 

талася так, 

што наша 

міліцыя, над- 

звычай занятая 

палітычным пе- 

расьледам апа- 

нэнтаў рэжыму, 

ня можа сёньня 

выступіць гарантам бясьпекі 

жыцьця й здароўя для ўсіх гра- 

мадзянаў. Зь іншага боку, на пад- 

могу мясцовым бандытам праз ад- 

чыненую ўсходнюю мяжу на «га- 

стролі» й на «пастаянку» бесьпе- 

рашкодна едуць да нас крымі- 

нальнікі рознага рангу: ад кішэнь- 

нікаў да вароў у законе. 

У гэткіх умовах адным са 

шляхоў супрацьстаяньня злачын- 

насьці застаецца самаўзбраеньне. 

Прычым, калі ад нападу на вулі- 

цы можна адбіцца з дапамогаю 

электрашокера, газавага пістале- 

та ці балёнчыка, дык надзейна 

абараніць жытло ад уварваньня 

няпрошаных гасьцёў ні памянё- 

нымі сродкамі, ні ўстаноўкаю 

ўзмоцненых дзьвярэй немагчыма. 

Статыстыка сьведчыць, што 

менавіта кватэры з стальнымі 

дзьвярыма становяцца аб'ектам   

СУДОВАЯ ДРАМА 
Скульптар Міхаіл Інькоў, дачка якога Марыя 

загінула 30 траўня на пераходзе станцыі мэтро 

«Няміга», зьвярнуўся ў Праваабарончы Цэнтар 

«Вясна-96». Я запісала ягоныя словы: «Як можна 

вызначыць, колькі каштуе жыцьцё чалавека? 

Колькі, напрыклад, каштаваў бы Марк Шагал, 

калі б яго ў 15 гадоў задавілі? У меня здольнае 

дзіця, мастацкія здольнасьці неверагодныя. 

Лепей, чым у мяне. Дзіця маё задавілі ў 15 гадоў. 

Хто вызначыць кошт жыцьця?» 

путат гарсавету ня можа быць 

прадстаўніком законных інтарэ- 

саў ісцоў у грамадзянскім працэ- 

се». 

Было відавочна, што чыноўнікі 

не зьбіраюцца адказваць па законе 

за сваю злачынную непрафэ- 

сійнасьць. Прадстаўнік ГУУС Мен- 

гарвыканкаму Радомскі заявіў 

хадайніцтва аб тым, што слухань- 

не па грамадзянскай справе павінна 

быць перапынена ў сувязі з тым, 

што ўзбуджаная крымінальная 

справа па факце трагедыі 80 траў- 

ня 1999 мая, вядзецца сьледзтва, і 

суд ня можа вызначыць ступень 

віны адказчыкаў для таго, каб кам- 

пэнсаваць маральную шкоду. Прад- 

стаўнікі ісцоў адхілілі гэтае 

хадайніцтва і заявілі, што суд мае 

права ў працэсе заслухаць непасрэд- 

на бакі, сьведкаў, высьветліць гра- 

мадзянскую віну і спагнаць ма- 

тэрыяльную кампэнсацыю за ма- 

ральную шкоду. Аднак судзьдзя Гу- 

сакова спыніла працэс і пайшла ў 

«совешцательный» пакой. 

Перапынак быў доўгі. Заля 

суда -- поўная. Тут і бацькі, і 

родныя, і сябры загінуўшых, 

журналісты, прадстаўнікі грама- 

дзкіх арганізацыяў. Падчас пера- 

пынку бацькі паказвалі адно ад- 

наму фотаздымкі сваіх дзяцей, 

тыя, хто быў незнаёмы паміж са- 

бою знаёміліся. Гучалі 

пытаньні: «А ў вас хто? А чыя 

вы мама?» А яшчэ распавядалі 

сны... Адна дзяўчынка прыйшла 

да сваёй маці і сказала: «Мама, 

ня плачце па мне, а плачце аб 

тых, хто патоне ў мэтро!» Такое 

папярэджаньне. І яшчэ адна дзяў- 

чынка зьявілася ў сьне і адбыла- 

ся такая размова: 

-- Мы ж цябе пахавалі! Дзе 

ты была? 

Не сказала. 

-- Ты што, пазваніць нам не 

магла? 

-- Адтуль нельга пазваніць! 

-- адказала. 

-- А чаго ты прыйшла? 

-- Там нясмачна кормяць! 

І пайшла ў краму набываць 

ёгурты. Пасьля гэтага маці занес- 

ла сваёй дачцэ на магілу ёгурты й 

цукеркі. 

А яшчэ тыя, хто зьяўляецца 

ў снах сваім бацькам, кажуць: 

«Там, дзе мы цяпер, так добра, 

што нават уявіць немагчыма». 

Перапынак скончыўся, 

зьявілася судзьдзя Гусакова і 

абвясьціла рашэньне пра тое, што 

немагчыма на сёньняшні момант 

вызначыць долю віны і віну ад- 

казчыкаў, таму разгляд грамад- 

зянскага зыску чатырох ісцоў буд- 

зе перапынены да заканчэньня 

крымінальнай справы, пакуль 

зьявяцца яе вынікі. 

Бацькі загінуўшых дзяцей 

былі абураныя вынікам судовага 

паседжаньня, яны ў чарговы раз 

пераканаліся, што ўлады наўмыс- 

на цягнуць час, каб урэшце 

абвясьціць: «вінаватых няма!» 

Гаворыць Натальля Навакоў- 

ская: 

«Напярэдадні мы азнаёміліся 

са справай і ведалі, што ёсьць та- 

кое хадайніцтва, прапанова ГУУС 

Менгарвыканкаму аб прыпыненьні 

працэсу, таму, тое, што тут 

адбылося, не было для нас нечака- 

ным. Але мы разьлічвалі на чыс: 

та чалавечыя пачуцьці і адносіны 

судзьдзі. Таму што кожны судзьд- 

зя можа прыняць сваё ўласнае ра- 

шэньне. Але вы бачыце, якія былі 

прадстаўнікі -- чыноўнікі Мен- 

гарвыканкаму - ім усё чалавечае 

чужое. Яны ня хочуць ні з кім 

лічыцца, яна ўсё адхіляюць. На- 

ват адмаўляюць тое, што мэр 

гораду падаваў у адстаўку. 

Мы расчараваныя ў дзеяньнях 

судзьдзі. Я хачу сказаць, што мы, 

канечне, на гэтым ня спынімся. Я 

сваю дачку гадавала не для таго, 

каб зь ёй так абышліся. Яна піва 

піць не хадзіла. Яна пайшла на 

гэтае сьвята, таму што не маг- 

ла сабе дазволіць хадзіць па 

элітных дыскатэках -- мы людзі 

сярэдняга дастатку. А ўся моладзь 

заўсёды імкнецца на сьвята... 

Я не давяраю і афіцыйнаму 

сьледзтву. Дакладней, я стала не 

давяраць! Справа ў тым, што я 

вельмі імкнулася азнаёміцца з 

матэрыяламі сьледзтва. Яшчэ за- 

доўга да сарака дзён мне ў выкан- 

каме далі тэлефон. Па гэтым тэ- 

лефоне я зьвязалася з палкоўнікам 

Валер'ем Міхайлавічам Камаро- 

ўскім, ён вядзе сьледзтва. Мы з 

мужам да яго хадзілі, ён у шчырай 

размове сказаў, што ў яго там сын 

быў і літаральна за дзесяць 

хвілінаў сышоў. Сказаў, што па- 

казаць нам усе матэрыялы сьледз: 

тва ня можа -- гэта таямніца. 

Паказаў нам толькі здымкі на 

лесьвіцы, як усе рэчы ляжалі. Я 

кажу яму: «Вось вы зараз усіх рас: 

пытваеце, спытайце пра маю дач- 

ку..» А ён мне кажа: «Вы ведаеце, 

я не распытваю, а дапытваю. Я 

ўжо дапытаў усю міліцыю... Але я 

вам скажу, што законаў аб 

правядзеньні такіх мерапрыем- 

стваў няма». У сьледчага ўжо скла- 

лася меркаваньне, што ніхто не 

вінаваты -- стыхія. Таму я больш 

не давяраю афіцыйнаму сьледзтву. 

Тым больш, яны ня хочуць знаёміць 

пацярпелых з матэрыяламі сьлед- 

зтва. Камароўскі патлумачыў 

гэта тым, што на працягу двух 

ЧАЛАВЕК д РУЛОКОМ 
пільнай увагі злодзеяў, якія 

імкнуцца патрапіць туды падма- 

нам ці праз вокны. Спраўдзіць 

прынцып «мой дом -- мая крэ- 

пасьць», абзавёўшыся адно пасыў- 

нымі сродкамі аховы, цяжка. 

Комплексны падыход да арганіза- 

цыі бясьпекі свае й сваіх родных 

патрабуе наяўнасьці ў хатнім ар- 

сэнале інструмэнта актыўнага 

ўзьдзеяньня -- сама мала сякеры. 

Аптымальным жа бачыцца на- 

быцьцё агнястрэльнай зброі. Бе- 

ларускае заканадаўства прадуглед- 

жвае дастаткова лібэральны па- 

радак пакупкі спартова-паляўні- 

чых ружжаў. Існуюць, праўда, аб- 

межаваньні тэхнічнага пляну: 

руля не павінна быць наразною й 

карацейшаю за паўмэтры. 

Але ў гарадзкіх умовах, на 

блізкіх адлегласьцях, эфэктыў- 

насьць гладкаствольнай зброі ці 

не найбольшая з-за шырокага вуг- 

ла паражэньня і, адпаведна, ма- 

гутнага спыняючага ўзьдзеяньня 

пры стрэле шротам, у адрозьнень- 

не ад стрэлу куляй з наразнога 

  
ствала, калі існуе вялікая рызы- 

ка непажаданага патрапленьня 

рыкашэтам. З гэтых прычынаў, 

дарэчы, «вінчэстэр» -- звыклая 

зброя паліцэйскіх на Захадзе. Як 

тут не згадаць доблесных аўтамат- 

чыкаў на менскіх вуліцах. Веда- 

ючы характарыстыкі «калашніка- 

ва», я рэкамэндаваў бы гараджа- 

нам спаць на падлозе й не пады- 

ходзіць да вокнаў, каб не схапіць 

ад якогась ахоўніка парадку 

шальную кулю. 

Першай фармальнасьцю перад 

набыцьцём стрэльбы стане вашае 

ўступленьне ў Беларускае вайско- 

ва-паляўнічае таварыства з атры- 

маньнем егерскага білету пасьля 

здачы простага тэарэтычнага іспы- 

ту й пяці стрэлаў па мішэні на 

стэндзе. Спадзяюся, гэтая працэ- 

дура не натхніць кагосьці сапраў- 

ды пайсьці ў лес і забіваць беднае 

зьвяр'ё. Потым у дазваляльнай 

сыстэме аддзела ўнутраных спра- 

ваў па месцы жыхарства вам рас- 

павядуць, якіх памераў мусіць 

быць жалезная скрыня для захо- 

ўваньня зброі ў хаце (праверыць 

участковы); якіх лекараў трэба 

абысьці для атрыманьня мэдыч- 

нае даведкі; чаго нельга рабіць, 

месяцаў нельга знаёміцца з 

матэрыяламі, а сьледзтва скон- 

чыцца, тады будзе можна. Але 

зноў-такі не з усімі матэрыяламі. 

І яшчэ Камароўскі пры сустрэчы 

нам сказаў, што ў міліцыянэраў, 

калі яны ўжо зьявіліся на месцы 

трагедыі, рацыі былі настроеныя 

на розныя частоты, таму яны не 

маглі скаардынаваць свае дзеяньні, 

не маглі ўявіць агульную карціну 

трагедыі. 

Я хачу сказаць, што з кож- 

ным днём бацькі загінуўшых дзя- 

цей яднаюцца ўсё больш. Усе 

раскіданыя па розных месцах, але 

прыяжджаюць, прыходзяць, знаё- 

мяцца паміж сабой, робяцца 

больш актыўнымі. Нам вельмі 

цяжка. Мы будзем ствараць та- 

варыства, якое будзе адстойваць 

нашыя інтарэсы». 

Прадстаўнікі ісцоў (юрысты 

«Прававой дапамогі насельніцтву») 

зьбіраюцца абскардзіць рашэньне 

суда, будуць дамагацца таго, каб 

суд усё ж такі пачаў разгляд гра- 

мадзянскага зыску, заслухаў усіх 

удзельнікаў працэсу, сьведкаў, 

вызначыў долю адказнасьці і вы- 

рашыў пытаньне па сутнасьці. 

Алег Воўчак сказаў, што сьледзт- 

ва не жадае зь імі размаўляць, яны 

дасылаюць запыты па тых ці 

іншых пытаньнях, і паводле 

Крымінальна-працэсуальнага ко- 

дэксу прадстаўніку пацярпелага на 

працягу трох сутак павінны даць 

адказ. Тут жа праходзіць некалькі 

тыдняў - ніякіх адказаў. Па ўсім 

відаць, што сьледзтва настроена на 

тое, што вінаватых усё ж ня буд- 

зе. Колькі чакаць вынікаў крымі- 

нальнай справы -- невядома, як 

сказала на працэсе Натальля На- 

вакоўская, яна можа цягнуцца і 

паўтара гады. Сапраўды, міні- 

мальны тэрмін -- два месяцы, але 

пракурор мае права працягваць 

тэрмін. А потым сьледзтва прыз- 

нае, што вінаватых няма, і 

паколькі справа была перапыне- 

ная да заканчэньня крымінальнай 

справы, дык скажуць: «Раз няма 

вінаватых, дык вам няма да каго 

і зыск падаваць». Бо афіцыйна 

будзе абвешчана: «Вінаватых 

няма!» Таму прадстаўнікі пацяр- 

пелых будуць дамагацца таго, каб 

грамадзянскі іск разглядалі цяпер. 

«Мы будзем абскарджваць ра- 

шэньне судзьдзі, -- кажа Наталь- 

ля Навакоўская. -- Вы ж чулі, 

што бацькі зьбіраюцца далучыц- 

ца да нашых зыскаў. 

Гэты суд не канец - гэта 

толькі пачатак». п 

каб не патрапіць пад дзеяньне 

Крымінальнага кодэксу. 

Трэці этап -- паход у краму. 

Не абцяжарвайцеся роздумам -- 

набывайце самае таннае, бо ры- 

зыкі купіць нешта няякаснае, 

што можа разарвацца ў руках, 

практычна не існуе: усе мадэлі 

перад паступленьнем у продаж 

праходзяць шчыльны кантроль і 

выпрабаваньні ў адмысловым сэр- 

тыфікацыйным цэнтры. Найлеп- 

шы пяцізараднік амэрыканскай 

вытворчасьці каштуе сёньня каля 

250 даляраў; іжэўская дубальтоў- 

ка -- блізу 5180; набоі -- па 50 

цэнтаў. 

Не праміну сказаць колькі 

словаў пра палітычны аспэкт уз- 

бройваньня насельніцтва. Калі ў 

бальшыні хатаў будзе па ствале, 

дык абыходзіцца з народам цал- 

кам і з кожным паасобку ўлады 

будуць больш акуратна, чым ця- 

пер. І канстытуцыйныя правы 

падумаюць ці кранаць, і сувэрэн- 

ітэт пад сумнеў не паставяць, і 

выдачу заробкаў не зацягнуць. А 

чаго-небудзь пра якіх-небудзь сур- 

гуцкіх неданоскаў і блізка не па- 

чуем. Чалавек з ружжом -- суб'ект 

палітыкі, традыцыйна варты па- 

вагі.. ш



весткі зь Літвы 

Дзякуй Богу, развалілі 

калгасы 
Яшчэ й цяпер у нас у Бела- 

русі пачуеш, што літоўцы раз- 

валілі калгасы, вось цяпер і му- 

чацца. Ажно хто мучаецца, а хто 

не, хутка зразумее той, каму вы- 

падзе наведаць літоўскую краму, 

дзе вочы разьбягаюцца, а пра 

чэргі й дэфіцыт мала хто памя- 

тае. Гэта ў нас з калгасамі ўсё ў 

парадку, ідзе бітва за ўраджай 

ды праводзяцца сэлектарныя на- 

"рады на найвышэйшым узроўні. 

У Літве, ня менш аграрнай за Бе- 

ларусь, у тэлевізары ўжо даўно 

не гавораць ані пра надоі, ані пра 

прывагі. Затое можна пачуць пра 

візыт міністра гандлю РБ Пятра 

Казлова, які з дэлегацыяй наве- 

даў Вільню на мінулым тыдні. 

Беларусь мае «канкрэтную 

мэту», сказаў Казлоў, закупіць 

у Літвы вялікую колькасьць 

сельскагаспадарчай прадукцыі, 

асабліва мяса і малака, а такса- 

ма збожжа, мясных і малочных 

кансэрваў... Памятаецца, за са- 

вецкім часам Беларусь і Літва 

вялі між сабою сацыялістычнае 

спаборніцтва ў сельскай гаспа- 

дарцы. Жылі тады беднавата і 

мы, і яны. Пасьля яны разьвіта- 

ліся з сацыялізмам, мы -- не. А 

цяпер самое жыцьцё называе пе- 

раможцаў у спаборніцтве. 

самагубцы 
Няма ў Літве ні рэвалю- 

цыі, ані бітвы за ўраджай. 

  

Цішыня й спакой. Дык некато- 

рыя літоўцы сумуюць -- мо 3- 

за гэтага так шмат людзей ро- 

бяць сабе сьмерць. 2 ліпеня 

павесіліся ажно дзесяць чала- 

век. Звычайна, кажуць у прэс- 

цэнтры МУС, вешаюцца за 

суткі 3--4 чалавекі. А тут -- 

10! Штогадовы паказчык -- 

паўтары тысячы самагубстваў. 

І як ня сумна, Літва ў гэтым 

ужо пару год -- чэмпіён сьве- 

ту. 

Гаркун бегае ў 

прэзыдзэнтуру 
Пасол РБ у Літве Ўладзімер 

Гаркун за мінулы тыдзень ажно 

двойчы наведаў прэзыдэнтуру, 

дзе яго прымае дарадца В.Адам- 

куса Альбінас Янушка. Не сяд- 

зіцца паслу з-за таго, што два 

тыдні таму ў Вільні асеў сьпікер 

Вярхоўнага Савету 13-га 

скліканьня Сямён Шарэцкі. А 

літоўскія афіцыйныя пэрсоны 

разглядаюць Шарэцкага дваіста 

--іяк турыста, і адначасова - 

як легітымнага кіраўніка сусед- 

няй краіны -- пасьля 20-га ліпе- 

ня, калі скончылася Лукашэн- 

кава пяцігодка. Тая дваістасьць 

не дае Гаркуну спакою. А Ша- 

рэцкі тымчасам затаіўся ў дам- 

ках Таварыства Беларускай 

Культуры ды робіць сабе там 

офіс. Указ пра сваё прызначэнь- 

не кіраўніком дзяржавы яшчэ 

не падпісаў. 

С.Х. 

  
Былы віцэ-прэм'ер, пасол Беларусі ў Літве Ўладзімер Гаркун 

  

  

  

росны ход Рускай Правас- 

лаўнай Царквы па гарадох 

Украіны быў адменены 5 

жніўня самім жа патрыярхам 

Алексіем П. Ініцыятыва адме- 

ны хроснага ходу належала прэ- 

зыдэнту Ўкраіны Леаніду Куч- 

му, які зьвярнуўся да патрыяр- 

ха з гэткаю просьбай, каб пазь- 

бегнуць эксцэсаў на тэрыторыі 

сваёй краіны. 

А эксцэсы, відавочна, былі 

непазьбежныя. Пра намер не 

дапусьціць урачыстага шэсьця 

іншаземных прадстаўнікоў 

яшчэ да пачатку ходу заявіла 

арганізацыя УНА-УНСО. Калі ж 

паўтара тыдні таму 17 унсоўцаў 

былі затрыманыя міліцыяй пад 

Харкавам пад час заняткаў 

фізычнай падрыхтоўкай, у 

іхную падтрымку выступілі не- 

калькі партыяў на чале з Народ- 

ным Рухам і Ўкраінская Правас- 

лаўная Царква. УНСО ж адразу 

абвесьціла «мабілізацыю ўсёй 

Украіны». 

Хросны ход, аднак, безь пе- 

рашкодаў змог дайсьці да Сева- 

стопалю. Паколькі Севастопаль 

украінцы лічаць «расейскім го- 

радам» (па складзе насельніцт- 

ва і праве РФ на свой марфлот), 

не пускаць у яго РПЦ нацыя- 

нальныя радыкалы ня сталі. Але 

«расейскім горадам» усё і скон- 

чылася. У сытуацыі перадвыбар- 

чае барацьбы за пост прэзыдэн- 

та нагнятаць міжнацыянальныя 

канфлікты не асьмельваецца 

ніхто з тамтэйшых палітыкаў. У 

выніку 20 дзён, што маскоўскія 

госьці павінны былі ісьці па 

Ўкраіне, яны адпачываюць у 

Маскве. Пасьля чаго мяркуюць 

0 000 ( 
ёньня, у панядзелак, а пало- 

ве на дзявятую, паводле пад- 

лікаў Бі-Бі-Сі, народзіцца 

б-мільярдны зямлянін. Хутчэй 

за ўсё, гэта будзе мурын ці азі- 

ят. 5-мільярдны чалавек нарад- 

зіўся ў 88-м, а 7-мільярдны на- 

родзіцца, мяркуюць, у 2012-м. 

Апошнім часам на прырост 

насельніцтва пачалі зважаць ме- 

ней, але ён працягвае заставац- 

ВІЛЕНСКІ ПЭДАГАГІЧНЫ ЎНІВЭРСЫТЭТ 
праз конкурс атэстатаў набірае студэнтаў на 1 курс факультэту славістыкі па спэцыяльнасьці «беларуская філялёгія». 

    
нанесьці сяброўскі візыт нам, 

беларусам. 

Арыштаваныя пад Харкавам 

17 сяброў УНСО цяпер выпуш- 

чаныя пад падпіску аб нявыезь- 

дзе. Крымінальная справа суп- 

раць праварадыкалаў па артыку- 

ле «незаконныя збройныя фар- 

маваньні», праўда, застаецца ў 

сіле, але цяжка сказаць, чым 

яна скончыцца: акрамя камуф- 

ляжных штаноў з кашулямі, у 

хлопцаў нічога «вайсковага» не 

00 000 
ца актуальнай праблемай і неўза- 

баве моцна ўскладніць жыцьцё 

Захаду, бо насельніцтва неразьв- 

ітых краёў штогод імкліва 

расьце і неўзабаве, кажуць, у 

Эўропе й Паўночнай Амэрыцы 

будуць жыць толькі 57, людзей. 

Палітыка рэгуляваньня на- 

раджальнасьці прыносіць плён, 

і, скажам, насельніцтва Кітаю 

ўжо зусім стабілізавалася ў 

   
      

        

        

        

        

        

        

рыя культуры, журналістыка. 

Навучаньне платнае. 

ная (4 гады). 

Прыём дакумэнтаў -- да 1.09.99 г.: 

лы (выпіска). 

2. Мэдычная даведка. 

З. З фотакарткі (Зха). 

Апроч таго, прапануем дадатковыя спэцы- 
яльнасьці: расейская філялёгія, польская філя- 

лёгія, мэтодыка пачатковага навучаньня, гісто- 

Формы навучаньня: завочная (5 гадоў) і дзён- 

1. Атэстат (копія) альбо дыплём вышэйшае шко- 

  

латная. 

мэнтаў альбо пасьля прыезду на вучобу (калі 

дакумэнты перасланыя па пошце). 
4. Разам з выклікам на вучобу даецца інфар- 

мацыя адносна візы, жыльля, аплаты і гд. 

5. Унівэрсытэт аказвае дапамогу ў выра- 

шэньні жыльлёвага пытаньня і атрыманьні візы 

для ўезду ў Літву. Віза пад час вучобы бясп- 

6. Кошт навучаньня: завочнае - 9330, дзён- 

нае -- 91000 у год. Аплата за вучобу перавод- 

зіцца пасьля залічэньня праз банк, паштовым 
пераводам ці непасрэдна ў касу ўнівэрсытэту 

Хросны ход на 

асьвячэньне 
абраза 

    

    
    
    
    
    
        
    

      
   

  

З УСіХ СТАРОН 

СУНбО ПЕРАМАГЛО 
знайшлі. Бутэльку з бэнзынам, 

што была ў аднаго з затрыма- 

ных, цяжка лічыць зброяй. На 

думку прадстаўніка Ўкраінска- 

га Гельсынскага Ка- 

мітэту Яўгена Дыка- 

га, справа, хутчэй за 

ўсё, будзе закрытая 

бліжэй да восеньскіх 

выбараў. Тым больш 

што на момант зат- 

рыманьня ўнсоўцаў 

ніякіх сутычак зь 

міліцыяй альбо ра- 

сейскімі гасьцямі не 

адбывалася. 
5 жніўня пасьля 

афіцыйна абвешчана- 

га спыненьня хросна- 

га ходу РПЦ кіраўн- 

іцтва УНА-УНСО 

правяло перамож- 

ную прэс-канфэрэн- 

цыю ў цэнтры Кіева 

каля магілы ўкраін- 

скага патрыярха 

Мсьціслава. На пы- 

таньне журналістаў, 

ці не расчараваныя 

ўнсоўцы адсутнась- 

цю боек з маска- 

лямі, старшыня пал- 

ітрэфэрэнтуры УНА 

Анатоль Лупынос ад- 

казаў: «Мы ж не са- 

дысты і не мазахі- 

сты». Зараз уся 

ўкраінская прэса, нават расейс- 

камоўная, піша пра УНСО як пра 

абаронцаў украінскае духоў- 

насьці. На думку назіральнікаў 

у самой Украіне, такога адзінства 

ў ацэнках грамадзкасьцю гэтай 

даволі адыёзнай арганізацыі не 

было з часоў камуністычнага 

маскоўскага путчу 1991 году, 

калі радыкалы арганізавалі запіс 

насельніцтва ў атрады самааба- 

роны ад чырвоных рэваншыстаў. 

Абраз Маці 
Божай 

Унсоўскай 

Тацяна Сьнітко 

сваім памеры. Трохі горш з 

Індыяй, дзе ўсё псуе адсталая 

Поўнач, ды з шэрагам іншых 

азіяцкіх краін. У Афрыцы ж 

рост спыняюць толькі войны, 

голад ды якія пошасьці. Моцна 

расьце насельніцтва на Блізкім 

і Сярэднім Усходзе. У Лацінс- 

кай Амэрыцы пасьля часовага 

замаруджваньня тэмпаў зноў 

распачаўся бурны рост (асаблі- 

ва ў больш адсталых краях, як 

то Гаіці). Вага мурынаў імкліва 

расьце на тле такога ж імкліва- 

га зьмяншэньня белых. 

Сяргей Богдан 

    

«БАЛТО» «АЛІ- 
СА Ў КРАІНЕ ЦУ- 
ДАЎ», «ПРЫГА- 
ЖУНЯ Ў СОН- 
НЫМ ЛЕСЕ» -- 

мультыплікацый- 
ныя фільмы, дуб- 

ляваныя па-бела- 
руску акторамі 

вядучых менскіх 

тэатраў. 

«Ехаў казачнік 
Бай», «Цік-так    

4. Выпіска з працоўнае кніжкі (калі ёсьць). 
5. Заява на імя рэктара. 
Дакумэнты можна выслаць на адрас: 
Ваіагизім бІоіодііоз Каіеага 
Уіпіац5 ре4адодіпіз ипіуег5іе(а5 
ЭБаепіш а. 39-527 
2034 Уііпім5, ПЕТОЎА 
е-таіі: зІау(Фурц.Іі 

Падрабязная інфармацыя: 
тэл.: (8-10-370-2) 72 58 01, 73 1841, 7577 41, 
тэл. у Баранавічах: (8-01634) 70503, 71378, 
факс: (8-10-370-2) 72 81 36. 
1. На платнае завочнае й дзённае навучань- 

не прымаюцца жыхары Беларусі, Літвы ды іншых 
краінаў. с 

      

пасьля прыезду на сэсію. Тады ж падпісваецца 
дамова паміж студэнтам і ВПУ. 

7. Пасьля заканчэньня студэнт атрымлівае 

дзяржаўны дыплём бакалаўра беларускай філя- 
лёгіі, выкладчыка беларускай мовы і літарату- 

ры. Па дадатковай спэцыяльнасьці выдаецца 

асобны дыплём. 
8. Умовы і аплата за навучаньне па дадат- 

ковай спэцыяльнасьці абумоўліваюцца асоб- 

ным кантрактам. 

9. Выдадзены ВПУ дакумэнт аб адукацыі на 

тэрыторыі Беларусі мае юрыдычную сілу. 

10. Выкладаньне вядзецца на беларускай і 
расейскай мовах. 

11. 91: 4 літы. 

2. Дакумэнты прымаюцца асабіста ці па пошце на 

адрас унівэрсытэту. Пры перасылцы па пошце далуча- 
ецца заява на імя рэктара ў свабоднай форме з ука- 

заньнем спэцыяльнасці й зьвестак пра сябе. 

3. 510 за рэгістрацыю дакумэнтаў і афармленьне зап- 

рашэньня для візы ўносяцца асабіста пры падачы даку- 

ходзікі», «Беларускія народныя 

казкі», «Стойкі алавянны сал- 

дацік т Каліф-бусел» -- аўдыёка- 

сэты з запісамі казак, калыханак, 
песьняў для маленькіх беларусаў. 

Кошт відэакасэты -- 800 тыс. руб., кошт аўдыёка- 

сэты -- 300 тыс. руб. 

    

    

   
Касэты можна атрымаць, пералічыўшы грошы звы- 

чайным паштовым пераказам нарахунак: ЗАТ «Со- 

твар» р/р 2120000000541 у філіі 506 ААБ «Беларус- 

банк», код 809. У графе «Для пісьмовага паведам- 

КРАДЗЕНЫ СКАРБ-? 
Паходжаньне 

Гэты Крыж быў створаны 

беларускім ювэлірам Лазарам 

Богшам у 1161 годзе на замову 

Эўфрасіньні, ігуменьні Спаска- 

га полацкага манастыра. Крыж 

стаў першай уласна беларускай 

хрысьціянскай рэліквіяй. У яго 

былі ўмантаваныя кавалкі Хры- 

стовага Крыжа з кроплямі яго- 

нае крыві, камяні ад Дамавіны 

Божае Маці, часьцінкі мошчаў 

Сьвятых Стэфана й Панцеляй- 

мона і кроў Сьвятога Дзімітрыя. 

Аснова Крыжа была вырабленая 

зь ерусалімскага кіпарысу. Ла- 

зар Богша шчыльна ўвабраў 

свой твор у золата і ўпрыгожыў 

яго шматлікімі каштоўнымі ка- 

мянямі й эмалевымі абразкамі 

сьвятых. 

Пасьля сьмерці Эўфрасінь- 

ня, якая валодала Крыжом, была 

далучаная да ліку Сьвятых. У 

запавеце яна пагражала тым, 

хто возьме Крыж з манастыра, 

карамі нябеснымі ды вечным 

праклёнам. Гэта ведалі ўсе, 

таму Крыж заставаўся некрану- 

ты да 1921 году, калі бальшавікі 

перадалі яго ў Магілёўскі му- 

зэй. У 1941 годзе НКВД пад- 

рыхтаваў музэйныя скарбы да 

эвакуацыі. Празь дзень Магілёў 

занялі немцы. Так прапаў сьлед 

рэліквіі, і пачаліся ейныя по- 

шукі па ўсім сьвеце. 

Летась у Менску выйшлі 

дзьве кнігі, прысьвечаныя гэтай 

нацыянальнай беларускай сьвя- 

тыні. Першая кніга «Крыж -- 

краса царквы», падрыхтаваная 

ў Менскім Епархіяльным Уп- 

раўленьні Расейскай Праваслаў- 

най Царквы. Другая кніга, на- 

пісаная Ўладзімерам Арловым 

пры ўдзеле Ганны Сурмач і Ба- 

рыса Стука, завецца «Жыват- 

ворны сымбаль Бацькаўшчы- 

ны». Абодва выданьні так ці 

інакш прымеркаваныя да ства- 

рэньня мастаком Кузьмічом 

копіі страчанага Крыжа. 

На маё зьдзіўленьне, дзьве 

кнігі пра адно аказаліся зусім 

рознымі -- ня толькі фарматам, 

але й тымі вэрсіямі ды мерка- 

ваньнямі, што там выкладзеныя. 

У епархіяльнай кнізе, напісанай 

у расейскай стылістыцы мінула- 

га стагодзьдзя, няма нават і 

згадкі пра доўгія й карпатлівыя 

пошукі сваёй нацыянальнай 

сьвятыні, якія вядуць беларусы 

па ўсім сьвеце, няма і слова пра 

тое, што Крыж, урэшце, прапаў 

у Расеі. Менавіта гэтым акаліч- 

насьцям прысьвечаная кніга 

Ўладзімера Арлова. Сам аўтар 
на маё пытаньне, навошта спат- 

рэбілася яшчэ адна кніга пра 

Крыж, адказаў наступнае: 

«Мая кніга задумвалася ў 

працэсе работы над Ерыжом 

мастака Еузьміча, і гэта была 

нагода згадаць усё, што зьвя- 

зана з гэтай рэліквіяй, і пара- 

зважаць над значнасьцю Кры- 

жа аўтэнтычнага, над яго лё- 

сам, а таксама над магчымымі 

кірункамі яго вяртаньня. Гэты 

Крыж зьяўляецца нашай агуль- 

най рэліквіяй, агульнай для 

хрысьціянаў усіх канфэсіяў. І 

нават шырэй - наш Крыж 

можа паяднаць нас усіх, і му- 

сульманаў і юдэяў...» 

Крыж Эўфрасіньні Полацкай 

Да пошукаў 

далучыўся Юліян 

Сямёнаў 
Сярод розных геаграфічных 

назваў і шматлікіх імёнаў, што 

паўстаюць на старонках кнігі 

«Жыватворны 

сымбаль Баць- 

каўшчыны», зга- 

даныя й дасьле- 

даваньні журна- 

ліста Аляксанд- 

ра Лукашука, 

які шукаў Крыж 

за акіянам, на- 

ват у ФБР. Зьвя- 

заўшыся зь ім, 

першае, што я высьветліў, -- на- 

ват у даволі аб'ёмістай кнізе Ар- 

лова пра акалічнасьці расьсьледа- 

ваньняў сказана яшчэ ня ўсё. 

Што ж не ўвайшло ў кнігу? Аляк- 

сандар Лукашук: 

«Пад час свайго знаход- 

жаньня ў Штатах, праз свая- 

коў і знаёмых я займаўся по- 

шукамі і ў галерэі Моргана, і на- 

ват у ФБР. Па вяртаньні я пра- 

цягваў тэму пошукаў у Бела- 

русі і зьвярнуўся да вядомага 

расейскага пісьменьніка Юлія- 

на Сямёнава. Юліян Сямёнаў 

меў надзвычайныя магчымасьці 

доступу да сакрэтнае інфар- 

мацыі і асабліва да інфармацыі 

савецкіх спэцслужбаў, бо ён быў 

іх улюбёным аўтарам. І адзін. 

са сваіх бэстсэлераў Сямёнаў 

прысьвяціў пошукам каштоў- 

насьцяў, якія былі вывезеныя з 

СССР пад час другое сусьвет- 

нае вайны. Ён правёў сэрыю по- 

шукаў у розных эўрапейскіх ка- 

лекцыях. Паколькі ён апэраваў 

закрытай інфармацыяй, я мер- 

каваў, што ёсьць сэнс зьвярнуц- 

ца і да яго. Я пайшоў да тага- 

часнага міністра замежных 

справаў Беларусі Пятра Ераў- 

чанкі з гэтай ідэяй. Ён гэта 

ўхваліў і я падрыхтаваў гэткі 

ліст ад імя МЗС, у якім вык- 

лаў гісторыю Крыжа і вэрсіі яго- 

нага зьнікненьня й знаходжань- 

ня. Ад Сямёнава прасілі падзя- 

ліцца альбо зьвесткамі, альбо 

ідэямі. Гэты ліст, за подпісам 

Краўчанкі, быў адпраўлены на 

адрас Сямёнава. На жаль, не- 

ўзабаве пісьменьнік памёр, і мы 

не дазнаемся ніколі, ці падрых- 

таваў ён адказ. Вось гэта і 

была самая сур'ёзная спроба 

выйсьці на крыніцы, блізкія да 

Лубянкі, але яна скончылася 

безвынікова...» 

Надзея на КГЬ 
Прафэсар Мальдзіс шмат 

гадоў ачольваў пошукі Крыжа 

  

   

     

  

     

     

    

    

     

  

   
     

   
   
   

    

Эўфрасіньні Полацкай, пра што 

ў кнізе Арлова напісана вельмі 

падрабязна. Менавіта Адам 

Мальдзіс распрацоўваў самыя 

розныя вэрсіі, шукаючы Крыж 

і за акіянам, і ў Эўропе, і ў Ра- 

сеі. Калі я затэлефанаваў пава- 

жанаму прафэсару, мяне най- 

перш цікавіла, 

ці працягваюц- 

ца росшукі 

сёньня. Адам 

Мальдзіс: 

«За мінулы 

год, бадай, нічо- 

га ня зроблена. 

Я ўскладаю вя- 

лікія надзеі на 

супрацоўніка 

КГБ з Магілёву, спадара Баг- 

дановіча, які вельмі імпэтна 

займаецца гэтым пытаньнем. 

Толькі па гэткіх каналах цяпер 

можна нешта зрабіць». 

І сапраўды, КГБ вельмі су- 

р'ёзна займаўся гэтым пытань- 

нем зь першых дзён незалеж- 

насьці Беларусі. У 97-м годзе 

газэта «Звязда» надрукавала 

вялікі дэтэктыўны артыкул Сяр- 

гея Багдановіча «І ўсё ж сьлед 

вядзе на ўсход...» Сп. Багдановіч 

апытаў дзясяткі людзей у зьвяз- 

ку з гэтай гісторыяй і зрабіў ад- 

назаначную выснову: Крыж -- 

у Расеі. У той жа «Звяздзе» быў 

надрукаваны й артыкул кіраўн- 

іка прэсавае службы КГБ Генад- 

зя Сенюкова, які пацьвердзіў 

высновы свайго калегі. На гэта 

зьвяртае ўвагу і Ўладзімер Ар- 

лоў: 

«Калі пару гадоў таму прэ- 

савы сакратар КГБ даваў 

інтэрвію газэце «Звязда», яно 

звалася «Крыж Эўфрасіньні 

трэба шукаць у Расеі». Аднак 

у сьвятле сёньняшняга закону 

Расеі аб рэстытуцыі ягонае вяр- 

таньне малаверагоднае...» 

Уладзімер Арлоў згадаў ня- 

даўна прыняты ў Расеі закон аб 

рэстытуцыі, аб вяртаньні куль- 

турных каштоўнасьцяў тым 

краінам, якія ўваходзілі ў анты- 

гітлераўскую кааліцыю. 

Пазьней КГБ пачаў замоўч- 

ваць вынікі сваіх дасьледавань- 

няў. За два апошнія гады больш 

-- ані слова... Хоць гэтая ўста- 

нова па-ранейшаму выяўляе 

шмат клопату аб рэліквіі, пра 

што падрабязна напісана ў епар- 

хіяльнай кнізе «Крыж -- краса 

царквы». Складваецца ўражань- 

не, што ўся справа па тэрміно- 

вым стварэньні копіі Крыжа ку- 

рыравалася менавіта спэцыялі- 

стамі КГБ. Дзеля таго, каб хут- 

чэй «зьняць пытаньне». І аўта- 

ры епархіяльнай кнігі здыма- 

юць гэтае пытаньне: маўляў, 

вывезьлі рэліквію фашысты і 

зьнішчылі... А замест сапраўд- 

нага Крыжа давайце шанаваць 

новы, работы Міколы Кузьміча. 

Ці можа копія. 

замяніць сьвятыню? 
Гэты новы крыж таксама 

ўнікальны. Мастак у кнізе пад- 

рабязна распавядае, з чаго і як 

выраблены ягоны твор. У крыж 

укладзеныя рэліквіі з Палесты- 

ны, Расеі і зь Берасьця. За гэт- 

кую няпростую й таленавітую 

працу мастака павіншавалі і пат- 

рырях Расеі Алексій ІІ, і мітра- 

паліт Філарэт, і Аляксандар 

Лукашэнка, і прэм'ер Лінг... 

Праўда, ніводзін зь іх не сказаў 

пра тое, што сапраўдны Крыж 

Сьвятое Эўфрасіньні, жывая 

сьвятыня, можа пыліцца недзе 

ў расейскіх сховах... Але мастак 

вырабіў мастацкую рэч, якой 

цяпер моліцца праваслаўны 

люд. Ці можа стаць новы крыж 

сьвятыняю? Уладзімер Арлоў: 

«Я думаю, безумоўна, 

можа... Але для гэтага патрэб- 

ны пэўны час. Нават калі буд- 

зе знойдзены сапраўдны Крыж, 

яны могуць суіснаваць як дзьве 

сьвятыні. Бо крыж мастака 

Кузьміча, вобраз Ерыжа Сьвя- 

той Эўфрасіньні, дзякуючы на- 

маганьням царквы мае ўсе тыя 

ж рэліквіі, што меў і Крыж аў- 

тэнтычны, нават кавалачак 

дрэва з Крыжа Гасподняга...» 

Аляксандар Лукашук: 

«Не. Гэта абсалютна вык- 

лючана. Гэта кшталтам 

таго; каб была вандалам нейкім 

зьнішчаная мадона Рафаэля, 

нехта паспрабаваў бы яе 

ўзнавіць і абвесьціць што гэта 

ёсьць твор Рафаэля. На маю 

думку, новы Крыж -- гэта прак- 

тыкаваньне ў нейкіх іншых 

сфэрах...» 

Адам Мальдзіс: 

«Мне здаецца, што можа. 

Чаму? Па-першае, пры ягоным 

вырабе скарыстаныя мошчы, 

рэліквіі са сьвятых земляў. Па- 

другое, ён ужо твор мастацт- 

ва сам па сабе. І таму я не пад- 

зяляю скептычнага погляду на 

тое, што ён ня мае права быць, 

што ён зьяўляецца падробкаю. 

Мы, вядома, павінны разумець, 

што гэта зусім ня той Ерыж, 

і да яго трэба ставіцца як да 

новага твору мастацтва. Не- 

здарма ж мы гэтак доўга спра- 

чаліся наконт таго, як яго на- 

зываць: «крыж, створаны па- 

водле вобразу Ерыжа». 

Спробы зрабіць копіі з Кры: 

жа былі й раней. Вядомы бела- 

рускі дзяяч у Латвіі Сяргей Са- 

хараў, напрыклад, пісаў у 1939 

годзе пра адну гэткую копію ў 

мястэчку Абэрнэ (цяпер Пыта- 

лава). Няцяжка, пры сучасных 

тэхналёгіях, вырабіць і трэцюю, 

і пятую копіі ды таксама іх 

высьвяціць. Тады што ёсьць 

Сьвятыняю? Падабенства, хай 

сабе дакладнае, і арыгінал розь- 

няцца, як цела і Душа. Але 

толькі Душа мае жыцьцё веч- 

нае... Таму пошук сапраўднага 
Крыжа ёсьць перадумоваю вяр- 

таньня нам часьціны нашае бе- 

ларускае Душы.

Вэрсіі 
У кнізе «Жыватворны сым- 

баль Бацькаўшчыны» прыведзе- 

ныя розныя вэрсіі зьнікненьня 

той, першай, арыгінальнай сьвя- 

тыні. Якая ж з гэтых вэрсіяў 

найбольш праўдзівая? Аляксан- 

дар Лукашук: 

«Самымі верагоднымі ёсьць 

дзьве вэрсіі: Крыж недзе ў Ра- 

сеі, альбо ён зьнішчаны, разаб- 

раны па частках на каштоў- 

ныя мэталы й камяні. Але я 

думаю, што ён знаходзіцца ўсё 

ж у расейскіх сховішчах. Там 

шмат чаго знаходзіцца... Пры- 

гадаем скандал, які цяпер раз: 

гараецца паміж Расеяй і Нямеч- 

чынай, у справе рэстытуцыі 

культурных каштоўнасьцяў, 

якія савецкія войскі вывезьлі па 

рэпарацыях. У тым ліку гавор- 

ка там ідзе й пра золата Троі. 

Гэтыя культурныя каштоў- 

насьці ня ўпісваюцца ў межы 

стагодзьдзяў. Нават іх не вяр- 

таюць, хоць усім вядома, дзе 

яны. Гэта тая ж зьява, што і 

наш Ерыж. Калі правесьці гэт- 

кую паралель, дык цалкам маг- 

чыма, што яны знаходзяцца ў 

адным месцы. А дабрацца да іх 

можна будзе, хіба, пад час па- 

ралельных зь немцамі пошукаў. 

Альбо ў выпадку нейкага палі- 

тычнага цуду». 

Аўтары епархіяльнай кнігі 

«Крыж -- краса царквы» ста- 

вяць у гэтай, амаль тысячагадо- 

вай гісторыі кропку. А кніга 

«Жыватворны сымбаль Бацькаў- 

шчыны» сканчаецца шматкро- 

п'ем. Бо пытаньняў з году ў год 

становіцца ня меней, а болей. 

Хоць самыя сур'ёзныя й праве- 

раныя сьведчаньні паказваюць, 

што Крыж трэба шукаць у Ра- 

сеі. Калі ён і сапраўды там, чаму 

расейцы маўчаць, якія могуць 

быць іхныя матывы хаваць на- 

шую сьвятыню? Гаворыць Аляк- 

сандар Лукашук: 

Чаму расейцы 

хаваюць праўду? 
«Першая прычна можа быць 

чыста бюракратычная. На- 

прыклад, нехта зь беларусаў не 

паехаў у Маскву й не заплаціў 

добры хабар нейкаму чыноўніку, 
які мог бы адказаць на гэтае 

пытаньне. А другая прычына 

больш важная, ірацыянальная. 

Дзяржава расейская, як і мно- 

гія іншыя посттаталітарныя 

грамадзтвы вельмі часта кіру- 

ецца нейкімі мэтафарычнымі 

лексычнымі вызначэньнямі. 

Кшталтам: доля, місія, прыз: 

ваньне, пакліканьне... Вось гэ- 

тым і можна растлумачыць 

гэткую рэч, як знаходжаньне 

Ерыжа ў Расеі, альбо цела Лен- 

іна ў маўзалеі на Чырвонай 

плошчы». 

Уладзімер Арлоў больш ка- 

тэгарычны, ён зьвязвае гэтую 

праблему з апраўданьнем расей- 

ВА 
ЗЕ 
“““ ВАОІО0 ПІВЕАТУ 

ТЭМА 

цамі сваёй злачыннай гісторыі: 

«Ерыж тут не вынятак з 

правілаў. Расеі, музэйшчыкам 

расейскім, нават прафэсару 

Ліхачову, якога называюць 

«сумленьнем нацыі», уласьцівы 

спэцыфічны падыход да нара- 
баваных за стагодзьдзі каш- 

тоўнасьцяў. Яны насамрэч 

лічаць, паколькі яны нас «аду- 
коўвалі» і «кроў за нас пралі- 

валі», дык маюць права на ўсё, 
што скралі ў нас...» 

Дасьледчык Адам Мальдзіс 

растлумачыў гэта наогул проста: 
«Мне падказвае ўнутраны 

голас, што ён у Эрмітажы. 
Відаць, папросту ніхто ня 
хоча ўзяць на сябе адказнасьць 
за тое злачынства...» 

Спыталіся ў Вангі 
Ці вернецца калі Сьвяты 

Крыж Эўфрасіньні ў Беларусь і 

калі б гэта магло адбыцца? 

Адзін з аўтараў кнігі «Жыват- 

ворны сымбаль Бацькаўшчыны» 

Ўладзімер Арлоў сьвярджае: 

«У нас няма падставаў у гэ- 
тым сумнявацца. Крыж мае каш- 

тоўнасьць толькі як Ерыж. Бо 
тыя камяні, золата, што там 
ёсьць, пасьля побыту ў руках ва- 

яўнічых атэістаў, надта вялі- 

кай каштоўнасьці ня маюць. У 

свой час адна баўгарская перак- 

ладчыца маю кніжку «Эўфрас- 
іньня Полацкая» вазіла да сла- 

вутае Вангі. І тая, патрымаў: 
шы кнігу ў руках, напрарочыла 

вяртаньне нам нашага Крыжа. 
Мне ўяўляецца, што ён вернец- 

ца тады, калі мы будзем вартыя 

гэтага вяртаньня». 

Спадар Мальдзіс таксама 

верыць у словы адной з самых 

славутых прарочыц нашага ста- 

годзьдзя, баўгаркі Вангі: 

«Калі можа адбыцца вяр- 
таньне -- хто ж ведае... Але ў 

маёй памяці стаяць словы баў- 

гарскае прарочыцы Вангі, якая 

адказала: «Чаго тыя беларусы 
хвалююцца? Хутка ён знойдзец- 

ца...» 

Верагодна, што гэтая драма- 

тычная гісторыя ня скончыцца 
ў нашым тысячагодзьдзі. Ня 

скочыцца заклінаньнямі цэзараў 

ды іхных папоў. Ня скончыцца 

яна і на ўнікальным крыжы ра- 

боты Міколы Кузьміча. Ня скон- 

чыцца і на гэтых дзьвюх кнігах. 

Што ж далей? Ці дамагліся 

тыя, хто ставіў задачу спыніць 

пошукі, свае мэты? Думаю, што 

не. Бо тут пачынаюць дзейні- 

чаць тыя чыньнікі, што не зале- 

жаць ад палітыкаў 1 інтэграцый- 

ных працэсаў. Дапытлівая чала- 

вечая прырода, які-небудзь 
зусім юнак абавязкова натрапіць 

на сьлед найвялікшай беларус- 

кай рэліквіі і ўрэшце адшукае 

яе для свайго народа ў якіх-не- 

будзь запыленых сховах -- як 

тую папараць-кветку, што пры- 

нясе ягоным суайчыньнікам го- 

нар за сваё і людчэйшую долю. 

Сяргей Харэўскі 

ВАОЮ ЕЕЕЕ ЕОВОРЕ 

Вострая Брама 

беларускі культурны кантэкст 
ХХ стагодзьдзя 

Супольны праект “Нашай Нівы” і беларускай рэдакцыі Радыё Свабода: 
рэпартажы, рэфлексіі, гутаркі - 
ную сераду - паўтор перадачы. 

кожную нядзелю на хвалях Свабоды. Кож- 

Заевабайцыя са (вабнай!     

   

    

   бывае пакрысе сьвядо- 
масьць як грамадзянін ды 

дзейны, прабачце, член обшчаства 
ўяўляе сабой пэўную альтэрнаты- 

ву ўсяму таму, што існавала ра- 

ней, да яго. Асабліва тое адчува- 

ецца ў мастацтве, дзе што ні год 
-- новая альтэрнатыва зьяўляец-. 
ца. А тут кампактны дыск выда- 
ла цэлая суполка, якая ўзяла на 
сябе адказнасьць называцца ня 
проста альтэрнатывай, а Беларус- 
кай музычнай. Няхай, 
шкодзіць, абы з усяго таго быў. 
толк, а ня толькі адны пракля- 
маваньні. 

Толк, здаецца, выліўся ў кам- 
пакт-дыск, катэгарычна-ваяўніча 
названы «Слухай сваё». Жадань- 
не цалкам абгрунтаванае ды зра-- 
зумелае, асабліва калі ўявіць 
маштабы таго абалваньваньня 
несьвядомай беларускае моладзі 
праз расейскую касмапалітычную 

папсу. Агідныя ЕМ-стэйшаны кру- 
цяць толькі яе, на ўласныя твор- 

чыя таленты ня толькі не зьвяр- 

таючы ўвагі, а часам дык проста 

на іх плюючы. І па-беларуску не 

гавораць, бо ня ўмеюць, збаёдкі! 

Аднак! Каб новае пакаленьне: 
беларусаў слухала ня Крысю Ар- 

бакайтэ ці «Сплин», трэба, ясная 

справа, каб айчынная музычная 

прадукцыя была па мастацкім (ня. 

кажучы -- па тэхнічным) узроўні 

ня горшая за тое, што пякуць на 
Ўсходзе. Менавіта з гэтых пазы- 
цыяў і паспрабую зірнуць на тое, 
што выдадзена на Сыдзі і прыкі-- 
ну, ці варта тое наогул слухаць. ' 

. пісаная. І адначасова -- вельмі і. 
яшчэ ў амаль клясычным склад: 
зе прапануе танцаваць на даху. А 
дзе яшчэ, калі амаль усе клюбы. 
пазачынялі? Добры нумар і доб-- 
ры ўспамін. Адзінае, што хвалюе: 
тут калі раптам у аднаго мэляма- 
на дах паедзе, дык усе затанцу- 

  

«Уліс», калі не памыляюся, 

юць, не зважаючы, што гучыць: 
сваё ці чужое, 

«Мясцовы час» сьпявае пра 

любоў. Такая жартаўлівая” песень- 
ка, якая, напэўна, амаль ніякага 

ўяўленьня пра калектыў не дае, 
А мне ж думалася, што прад'ю- 
сэр (зноў не згаданы, халера!),. 
выбіраючы каманды для гэтага: 
зборніка, думаў пра тое, як прад- 
ставіць кожнага найбольш тыпо- 
вымі для той ці іншай каманды 

“творамі. Ажно -- не! 
«Палац», напрыклад, прад- 

з таго, што маюць паказаць му- 

зыканты. Зь песьні «Ночы» мож: 

на вынесьці тое, што «Палац» --. 
такая вось рэстаранная каманда,: 

якую раптам запрасілі на Днібё: н 
ларускае культуры ў Ямала-Не-. ” 

нецкую акругу, у выніку чаго му-. 
зыкі здолелі вывучыць адну песь- 
Ў на беларускай мове. 0. 

2. Кася. Камоцкая. сьцявае. пра Ві 
белую лебедзь. Дзякуй, што непра: 
белую лошадзь, бо, згодна грама- а 
тыцы, павінна была б. сьпяваць: 

  

пра белага лебедзя. Ды я паняў: 
Тое - -- мастацкі прыём, А песьня 
ўсё “адно прыгожая ды ладная, з 

тых якраз, якія будуць сьпяваць . 
і сваё, і чужыя. Апрача гэтых ЕМ-. 
стэйшанаў антынародных.. А 

«Камэлот» са старым баевіком. 
«Дудар». Давайце, хлопцы 

  

дыскаграфія. 

так разумею: кожны новы 

чалавек, што прыходзіць на. 
гэты сьвет, вырастае і на-- 

    

    

   

          
будзе хоць адна яшчэ падобнага 

3 роўню песьня, буд: еце лічыць, 
   

  

   
што жыцьцё ў вас атрымалася. 
Гурт «Юеуіайоп», нягледзячы: 

на заакіянскі назоў, на нармаль- 
най беларускай мове ненармаль- 
ным голасам пагражае мне суст- 
рэцца са мной на барыкадах. Не 

хацелася б такой альтэрнатывы, 
але калі раптам тое і адбудзецца, 
хацеў бы хавацца з «Дэвіэйшанам» 
пад адной шафай на адной, зразу- 
мела, барыкадзе. Бо тым, хто за 

зе насупраць, не зайздрошчу. Пам 

руць ад перапуду, СааНЕЫЯ 
г Хлопцы з 

рыстаючыся ўсімі дасягненьнямі : 

“сучаснай. 
: “тэхнікі, “моляцца; тым. Ня менш, 

язычніцкім ідалам. Праслухаўшы : 

песьню, адназначна магу сказаць: 
“не, язычнікам я напэўна ніколі 

-гуказапісвальнай 

не зраблюся. Бо страшна. А дагэ- 
туль я думаў: рамантычна. 

Язычнікі ядуць заліўныя языкі і 
печаныя язычкі, мілуюцца зь 

язычніцамі, У выніку чаго на сьвет 

“прыходзяць альтэрнатыўныя язы- 

“чаняты. А тут малайцы з фрызу- 

“рамі, у якіх ёсьць, спадзяюся, 

“куды больш вартыя ўвагі песьні, 

паўтараюць «язычнік я», як бе- 

ларускае радыё слова «прэзыдэнт». 

А я, напрыклад, уніят, але ж не 

крычу пра тое! І не хачу, каб тое: 

паўтаралі тыя самыя ЕМ-стэйша-: 
ны зацугляныя... 

Музыкі «Нейро бас на 

мове верагоднага саюзьніка сьпя- 

ваюць на тэму яшчэ аднаго дзея- 
ча, які некалі таксама вялікім 

другам быў. Скончылася дружба 

другой сусьветнай. Добрая песьня, 

злая такая. “Сэрцам, 

  

тыповая для «НД». Тут, як ка- 
жуць, стрэл укладальнікаў альбо- 
маў «дзясятку». . ' 

.... «Розізсгіріцт». выступілі на 

гэтым альбоме з даволі нечаканым 

рэміксам адной з уласных песень. 
Як мне падалося, тут у музыкан- 
таў атрымалася значна лепш, чым 

тады, калі яны выступаюць у 

сваім звычайным рэпэртуары, пра 

які ўсхваляваных эпітэтаў я ўсё 
“неяк не знаходжу, Ну ня дужа тое 

. цікава і арыгінальна, як гэтая /, 
вэрсія песьні «Сонейка»: гэта не 
адкрыцьцё, але, безумоўна, неча-. 
кана і добра. 

Выкананьне “Кл, песьні 

«Агу, вясна» -- лепшы, бадай, 
нумар на ўсім зборніку. Вынаход- 

  

“каў? 

  

СЛУХАЙ СВАЁ». Розныя выканаўцы. 
р. (р) 1999. амада. музычная 

кая. “Вельмі хіленькая. Такая 

праклямацыя, пазначаная ноткай 

патрыятызму, ад якога хутчэй 

халодна, чым горача. Хлопцы, і 
гэтай песьняй вы сапраўды дума- 
еце адцягнуць увагу моладзі ад 

якіх-небудзь «Отпетых мошенни- 
ков»? Пачуўшы 150 разоў словы 
«мая мінуўшчына са мной», я 

ўзьненавідзеў ня толькі той 
«Склеп» разам зь мінуўшчынай, 
але й паклаў крыж на будучыні. 
У тым ліку і на будучыні бела- 
рускага рок-н-ролу.. 

-.. Энэрэмшчыкі адзіныя прад- 
стаўленыя на альбоме двойчы. 
Маюць, мусіць, на тое права. Не 

лічу «Песьню пра каханьне» 
вартай узмоцненай увагі: такі 

шлягерочак, жартаўліва-іраніч- 

ны, які раскручваўся, думаец- 
ца, ад нявыкруткі: у эфір нешта 

“даваць трэба, а што -- чорт ве- 

дае! Ня «Песьню падземных 

жыхароў», трэба думаць! А гэты 
твор сапраўды куды больш вар- 
ты ўвагі, хоць, як падалося, за- 
пісаны ці то пацукамі, ці то 
мышамі. Дакладна -- пад зям- 
лёю! Ды і сам Лявон Вольскі мог 
бы падумаць над аранжыроў- 
КЯй.... : 

Група «Ехізў» прызнаецца 

слухачам у памылцы. Дарма, 
хлопцы: хоць і паўтараеце вы 

тое ня менш, чым склепаўцы 
«Мая мінуўшчына», справа ўсё 

роўна не вырашаецца: песьні як 
не было, так і няма! А на адным 

з “канцэртаў група зрабіла 
вельмі прыемнае ўражанне. 
Што, зноў пралік складальні- 

“і рублі Уага» лупяць па 

вушах. «Алярмам». Безумоўна, 
гадзін зь лепшых нумароў у рэпэр-. 
і. туары групы, калі толькі змаў- 
чаць пра тое, што збольшага 

песьні «Жыгімонта» падобныя 
паміж сабой, як вазы з крышта- 

ля, які ўручаюць прафсаюзы пе- 

раможцам сацыялістычнага спа: 

борніцтва. А вось адным «Аляр- 

мам» група можа сапраўды нават 

захапіць увагу. Хоць бы ў якасьці 

аўтамабільнай сыгналізацыі. 

. «Гомельскі вальс» у выка- 
наньні «Крамы» адразу акунае 
ў знаёмую атмасфэру: налітая 

чарка, памяць пра вялікую: 

“бяду... Карацей, грамадзянска- 
патрыятычны матыў у твор- 
часьці «Крамы», увасоблены 

разам З артыстамі афіцыйнае 
лівая, сучасная ды стылёвая аран- /., 

- жыроўка, да месца аі пр 
стаўлены яўна ня лепшым творам: 

  

віўся? Дык нашто галасіць?! І ўво- 
гуле: ідзі пехам, араблем” іды? 

і меней! : 

     Шчыра кажучы, на. месцы у. 

“складальнікаў альбома. я перас- 

тавіў бы месцамі дзьве наступныя 
песьні: няхай бы. «Склеп» ( 
ваў. «Песьню падземных жыха 

. роў», 1 а а «МЕМ». -- - «Ма: 

  

  

   

    

   

   
   

    

А узычнае тусоўкі (ансамбаль 
ГС«Сябры»), тымі, хто не збаяўся 

“супрацоўніцтва зь «нефарма- 
ламі». Атрымалася шчырая ды 

чэсная песня, якую б у іншыя, 
- лепшыя для Беларусі часы) Ча- 

гі ба перадавалі б ня толькі ЕМ- 

.. станцыі, але 
. а с. «Рэзананс» з гэтак рана паста- 

рым трамваі, разважаюць пра лёс е рэлым дзі- джэем, каб яму павы- 
“Айчыны ды ўласны лёс. Нічога, : ” 

(маўляў ня: АНА душа памірае, 

Й 

й круціў бы сам 

лазіла! : 

Рабяты! Паколькі жывем мы 
па-ранейшаму ў краіне Саветаў, 

а ІК жусяйя савет. Пра- 
аніранёр: трэба думаць, не зья- дь адважу даць ра- 

ект, безумоўна, з дапамогай Ізраі- 

ля ды іншых нармальных прыяз- 

НЫХ. інстанцыяў, неабходна пра- 

цягваць, З адной заўвагай: для 
«выданьня адбіраць сапраўды най- 

“ больш вартаснае, не зважаючы на 
“назвы ды імёны, на мовы ды стылі. 

СБ0Я. 1; а ” дЬ 
І лічыць сваю задачу выкананай: 
тады, калі на барцы «ааухаЯ сваё- 

    



Я ГІСТОРЫЯ 

мова гісторыі 

КРЫЖАЕ 
Генадзь САГАНОВІЧ 

азнаем і разумеем гісторыю 

мы праз словы, і ад даклад- 

насьці назваў залежыць 

адэкватнасьць нашых ведаў. Не- 

здарма гістарычная тэрміналёгія 

ў кожнага народу пад асаблівай 

увагай. Парадкаваць яе некалі да- 

вядзецца і беларусам. Акурат пра 

гэта гаварылася ў самым першым 

нумары адроджанай «Нашай 

Нівы». Тады прыводзіліся канк- 

рэтныя прыклады і прапаноўва- 

ліся крытэры адбіраньня адпавед- 

ных назваў. Сёньня ў працяг тэмы 

-- пра «крыжакоў». 

Слова «крыжак» цяпер у нас 
спрэс выкарыстоўваецца як ў на- 

вуковай (за рэдкім выняткам), так 

і ў мастацкай літаратуры. Пры гэ- 

тым «крыжакамі» называюць 

усіх, хто калі належаў да ры-: 

царскіх ордэнаў. Што ў Палесты- 
не, што пад Рыгай, што ў Прусіі - 

паўсюль «крыжакі». Аднак гэта 
чыста польскі гістарычны тэрмін 

з канкрэтным гістарычным зьмес- 

там. У польскай традыцыі «Кгту- 

гаК» -- той, хто належыць да ры- 

царскага ордэну Сьвятой Дзевы 

Марыі, які асёў у ХПІ ст. на Вісьле 

і быў вядомы 

як Тэўтонскі, 

Нямецкі, або 

яшчэ, ад тэ: 
рыторыі, - 

Прускі. Яго рыцары насілі белыя 

плашчы з чорным крыжам, адсюль 

і назва. Падкрэсьлю, Крыжацкі ор- 

дэн -- гэта польская ўласная назва 

згаданага ордэну. Рыцараў з ордэ- 

ну Мечаносцаў, што аселі на Дзьві- 

не, або, прыкладам, Тампліераў, 

ніхто ніколі «крыжакамі» не на: 

зываў. Пры гэтым для палякаў сло- 

“ва «крыжак» з часоў Длугаша мела 

выразна антынямецкую афарбоў: 

ку, што вынікала зь іх векавой ва- 

ражнечы. 

Вось жа ў нас традыцыя была 

крыху іншай. Само слова «кры- 

жак» не ўжывалася. У летапісах 

ордэн называлі «Нямецкай зям- 

лёй», «Немцамі», «Прускай зям- 

лёй», а рыцараў -- «немцамі», 

«немчынамі». І ў актавых матэры- 

ялах «крыжакоў» не спатыкаем. 

Гэтае слова стала фіксавацца ў на- 

шай лексыцы толькі з ХХІІ ст., 

акурат з пачаткам палянізацыі, 

але да ХХ ст. сустракалася вык- 

лючна рэдка. 

Без адмысловага досьледу 

цяжка сказаць, калі ж «крыжакі» 

  
трывала прапісаліся ў нашай 

мове. Ні Доўнар-Запольскі, ні 

Станкевіч, ні Захарка, ні Найд- 

зюк, ні многія іншыя аўтарытэ- 

ты словам гэтым яшчэ не карыс- 

таліся. Яно ўвайшло ў шырокі 

ўжытак пасьля апошняй вайны. 

Прынамсі ў БелСЭ і шасьцітамо- 

вым тлумачальным слоўніку бе- 

ларускай мовы «крыжак» ужо 

атаясамляецца з «крыжаносцам» 

(удзельнікам крыжовай вайны). 

Выглядае, што гэты палянізм 

трапіў у нашыя слоўнікі ў гады 

найбольшай русіфікацыі краю. 

Запазычэньне само па сабе -- 

зьява нармальная, Аднак у гэтым 

выпадку мы займелі безаглядную 

кальку, гістарычны сэнс якой 

сфальшаваны. Уласнае наймень- 
не канкрэтнага ордэну ператва- 

рылі ў назву агульную і перанесьлі 

на ўдзельнікаў крыжовых выпра- 

ваў увогуле. Ясна, што падобная 

непавага да гістарычнай тэрміна- 

лёгіі можа заблытаць кожнага, 

хто шукае праўдзівых сьлядоў 

мінуўшчыны. н 

  

Эпізоды 

Манаскі бунт 
Зьміцер ДЗЯДЗЕНКА 

історыя Воршы дае не адзін 

прыклад таго, як зацята ад- 

стойвалі аршанцы сваю неза- 

лежнасьць ад уладаў: ісваіх, іпры- 

шлых. Так было напрыканцы ХІУ 

ст., каліаршанцы змагаліся супраць 

аб'яднаўчых захадаў вялікага кня- 

зя Вітаўта. Тады й зьнік род удзель- 

ных аршанскіх князёў, і нават лета- 

пісы не называюць іх, у адрознень- 

неадсуседніх князёў Друцкіх, якія 

добраахвотна паддаліся вялікакняс- 

кай уладзе і падоўжылі свой род. Так 

было іна пачатку ХУ Іст., у час вядо- 

май Аршанскай бітвы. І на пачатку 

ХУІІ ст., калі мяшчане дамагліся 

Магдэбурскага права. Гэтак было на- 

прыканцы ХУШ ст., калі аршанскія 

канфэдэраты збройна змагаліся 

супраць падзелаў Рэчы Паспалітай. 

Падзея, пра якую пойдзе гаворка 

сёньня, так званы «куцеінскі бунт», 

таксама сьведчыць пра неадольную 

прагу аршанцаў да адстойваньня 

сваіх правоў. Аднак гэты бунт выраз- 

на вылучаўся спаміж усіх падзеяў 

такога кшталту. Адметнасьць у тым, 

што дзейнымі асобамі былі манахі 

праваслаўнага Куцеінскага манас- 

тыра (што тады стаяў каля Воршы, 

а цяпер знаходзіцца ў межах гора- 

ду). 
Пабудаваны на пачатку ХУІІ 

ст., манастыр амаль адразу стаў 

стаўрапігіяльным (г.зн. кіраваўся 

беспасярэдне праз Канстанціно- 

пальскі патрыяршы прастол). Бела- 

рускія царкоўныя ўлады ня мелі 

права ўплываць на ягоную дзей- 

насьць. Архімандрыт Куцеінскай 

лаўры быў галоўным начальнікам і 

кіраўніком усіх беларускіх манасты- 

роў, як паведамляе І.Грыгаровіч у 

сваёй працы «Беларуская ярархія». 

Толькі 

ін 

ў 1686 годзе гэтая архімандрыя ста- 

ла залежаць ад Кіеўскага мітрапал- 

іта, але па-ранейшаму не падпарад- 

коўвалася мясцовым царкоўным 

уладам. 

Такое становішча не задаваль- 

няла Магілёўскую япіскапію, якая 

намагалася аб'яднаць падсваім вер- 

хам усе праваслаўныя асяродкі 

Ўсходняй Беларусі (магілёўскі япі- 
скап насіў тытул «Беларускага»). І 

таму магілёўскі япіскап Сыльвэстар 

(у сьвеце -- князь Сьвятаполк-Чаць- 

вярцінскі) на пачатку ХУЦІ ст. па- 

чаў рабіць захады, каб падначаліць 

сабе «замежныя» манастыры Кіеў- 

скай япархіі ў межах Беларускай 

(Магілёўскай) япіскапіі. Сярод іх 

быліабодва Куцеінскія -- мужчын- 

скіды жаночы. Спроба гэтая не пры- 

несла посьпеху, бо настаяцелі згада- 

ных манастыроў начале зь ігуменам 

Ёвам зьвярнуліся 11 студзеня 1710 

году ізскаргай на незаконныя дзе- 

яньні япіскапа да расейскага імпэ- 

ратара Пятра І. Уплыў расейскіх 

сьвецкіх уладаў на царкоўныя (іня 

толькі ў сваёй дзяржаве) справы, 

ужо тады быў нагэтулькі моцным, 

што імпэратарскі загад аб аднаў- 

леньні ранейшага становішча быў 

выкананы. 

Аднак няўрымсьлівы Сыльвэс- 

тар ня мог супакоіцца: думка аб існа- 

ваньні на тэрыторыі «ягонай» 

япархіі не падлеглых яму манасты- 

роў літаральна атручвала ўсё жыць- 

цё гэтаму чалавеку. Толькі, навуча- 

ны горкім досьведам, другі раз за 

падначаленьне манастыроў ён бя- 

рэцца больш абачліва. 

Перадусім магілёўскі япіскап 

шукае сабе хаўрусьнікаў. Выпадак 

(ці лёс) падараваў яму надзейнае ап- 

ірышча ў асобе графа Іг- 

ната Рудакоўскага, 

прызначанага ў 

Магілёў ад расейс- 

кага ўраду 

       

       
     

      

   

- 

спэцыяльным камісарам для абаро- 

ны праваслаўнага насельніцтва. У 

графа, верагодна, было вельмі свое- 

асаблівае ўяўленьне пра абарону 

праваслаўных, калі ён пагадзіўся 

дапамагаць Сыльвэстру ў такой «да- 

лікатнай» справе... 

Першым аб'ектам, на які хаў- 

рус накіраваў свае высілкі, былі Ку- 

цеінскія манастыры. Мабыць, нема- 

лаважную ролю ў гэтым выбары 

адыграла завадатарства аршанскіх 

манахаў у супраціве пад час мінулай 

спробы падпарадкаваньня манасты- 

роў. 28 сакавіка 1723 году Сыльвэс- 

тар прыехаў у Куцеінскі мужчынскі 

манастыр, дэкляраваўшы сваёй мэ- 

тай агляд царкоўных скарбаў іду- 

хоўнага парадку. Зь ім разам пры- 

быў граф Рудакоўскі, які пасьпя- 

шаўся абвясьціць, што едзе як прад- 

стаўнік расейскага ўраду для раз- 

гляду крыўдаў, учыненых манас- 

тыру. 

Алесапраўдныя мэты «рэвізіі» 

былі навідавоку. Ідэклярацыі хаў- 

русьнікаў не ўвялі ў зман аршанскіх 

манахаў: яны далі годны адпор суп- 

раваджэньню япіскапа. Калі ж сам 

Сыльвэстар зьявіўся ў манастыр і 

загадаў узяць пад варту манахаў як 

буянаў ібунтаўнікоў, ігумен Міхаіл 

Кобрынец загадаў «біць на гвалт», а 

сам конна памчаўся ў Воршу. Узь- 

няўшы за сабой, паводле паведам- 

леньня графа Рудакоўскага, «мно- 

ства шляхты і многія тысячы пас- 

польства», ён прывёў іх да манасты- 

ру ізахапіў у палон абодвух саноў- 

ных хаўрусьнікаў зь іхным атачэнь- 

нем. І япіскапа, ікамісара ўсю ноч 

пратрымалі «пад шаблямі», са сло- 

ваў расейца, «аднагалосна крычаў- 

шы: забі, забі, расьсякай маскаля і 

папа-схізматыка». 

Пратрымаўшы некалькі дзён, 

палонных выпусьцілі. Але для магі- 

лёўскага япіскапа гэтыя падзеі ня 

сталі папярэджаньнем: ён накіра- 

ваўся ў Полацак, каб прывесьці там- 

тэйшыя стаўрапігіяльныя манасты- 

ры падсваё вяршэнства. Аднак ітам 

яго спасьцігла няўдача... 

Абураныя «непаслушэнствам» 

манахаў, хаўрусьнікі пачалі 

скардзіцца: лісты былі накіра- 

ваныя ў Сьвяш- 

    

Наша Ніва (18]9.08.1999 

  

рэцэнзіі 

Беларусы 
як частка чагосьці 

Белорусы. -- Масква: «Наука», 1998. -- (Сэрыя «Народы и культу- 

ры»). -- 503 с. -- Наклад 1980 ас. 

Паструктуры кніга належыць да «брацкіх магілаў» 

(акадэмічныя навукоўцы так называюць калектыў- 

ныя манаграфіі, разьдзелы якіх напісаныя рознымі 

аўтарамі). Адсюль -- стракатасьць падыходаў. Увесь 

калектыў аўтараў - беларускія дасьледчыкі з Інсты- 

туту мастацтвазнаўства, этнаграфіі і фальклёру, а 

роля Расеі -- замова, грошы, агульнае рэдагаваньне 

і ўводзіны, атаксама сам друк. Як жа чытач «уводз- 

іцца» ў працу? Чытаем: «У літаратуры выказаныя 

розныя меркаваньні пра беларусаў. Адны лічаць іх 

групай рускага народа, другія -- часткай польскага, 

трэція -- агобным славянскім этнасам». Так што існа- 

ваньне беларускага народу адразу пастаўлена пад 

сумненьне. 

Тут жа, праўда, зазначана: «Фактычны матэрыял сьведчыць пра тое, што 

беларусы зьяўляюцца ўсходнеславянскім народам, роднасным рускаму па па- 

ходжаньніі вельмі блізкім яму па культуры і назьве». Але матэрыял гэты такі 

багаты, што «роднасьць» можна паказаць і з польскім, і зь літоўскім, із ук- 

раінскім народам. 

У кнізе напісана амаль пра ўсё. Пра тое, чаго ня варта шукаць, папярэдзілі: 

пра шляхту, духавенства, купецтва, пра грамадзкія аб'яднаньні беларусаў ды 

пра палітычную гісторыю. Затое асьветлена шмат тэмаў, якія раней мала крана- 

ліся. Гэта пытаньні дэмаграфіі, расьсяленьня беларусаў у суседніх і далёкіх 

краінах, сучасныя этнамоўныя працэсы, народныя веды пра сьвет і прыроду. 

Сутнаснай у этнаграфіі беларусаў ёсьць праблема іх паходжаньня. Аўта- 

ры «Беларусаў» вырашылі пачаць гісторыю свайго народу ад летапісных сла- 

вянскіх плямёнаў крывічоў, дрыгавічоў, радзімічаў. Што было раней -- уто- 

ена. Верагодна таму, што Беларусь была заселена балтамі, а тэорыя балцкага 

субстрату тут не ў пашане. 

Выглядае, штрславяне зьявіліся ў Беларусі ніадкуль. Затое тлумачыцца, 

як зьявіліся беларусы ў Расеі: праз палон, высылкі, рэпрэсіі, дэпартацыі. Для 

Сібіры гэта слушна, адля Смаленшчыны? Абыякавасьць аўтараў паставіла яе 

наадзін узровень з Паволжам і Аўстраліяй: маўляў, беларусы па-за БССР і РБ 

-- прыхадні. 

У выкладзе этнічнай гісторыі беларусаў шмат недарэчнасьцяў. Быццам 

тэрмін «Чорная Русь» зьявіўся ў ХІУ ст. -- раней, чым назва «Белая Русь» 

(ХІ ст.), быццам пад ціскам мангола-татараў заходнія землі Русі ў ХІ ст. 

увайшлі у ВКЛ (вось хто аказаўся сапраўдным творцам ВКЛ!). Забарона бела- 

рускай мовы ў канцылярыях на адной старонцы праз два радкі датуецца 1695 

і 1696 г. Увогуле, зьвесткі пра забарону і адмену беларускай мовы сьведчаць, 

а 

й. 
з 

што аўтары ня ведаюць праблемы. 

«Сьвядомая беларуская дэмакратычная інтэлігенцыя аб'ядналася вакол 

выданьня «Мужыцкая праўда» К.Каліноўскага» -- неблагі пасаж, каліб вя- 

лося пра ленінцаў і «Искру». У вялікім матэрыяле па этнічнай гісторыі толькі 

паўстаронкі адведзена для Заходняй Беларусі (2). 

У разьдзеле пра народныя напоі вышэй за квас (па градусах) аўтары не 

рызыкнулі ўзьняцца. То беларусы -- нацыя цьвярозьнікаў? З абзацу пра на- 

родныя анэкдоты вынікае, што яны бываюць пра фашыстаў і яшчэ пра нешта... 

Гэта іёсьць анэкдот. 

Што бянтэжыць, дык гэта часам нястрыманае ўхваленьне СССР: станоў- 

ча падзейнічалі на сям'ю савецкія дэкрэты, станоўчую працу праводзіла рус- 

іфікатарскае таварыства «Прэч непісьменнасьць» і г.д. І побач -- пра савецкія 

рэпрэсіі, дэпартацыі. Сапраўды задумаесься, што дала беларусам савецкая 

ўлада? Канчатковага адказу аўтары «Беларусаў» не даюць, што цешыць, а 

знаёмства з багатым матэрыялам кнігі дазволіць чытачу займець свой погляд. 

  

чэнны Сынод (утвораны ў 1721 год- 

зе) ікіеўскаму архіяпіскапу Варла- 

му Ванатовічу. Разумеючы хіст- 

касьць сваіх пазыцыяў, скаржнікі 

абвінавацілі манахаў у спробе пе- 

райсці ва ўніяцтва. А падбухторваў іх 

на гэта, маўляў, аршанскі харужы 

Стэткевіч, карыстаючыся сваім ка- 

лятарствам” (род Стэткевічаў, які за- 

фундаваў стварэньне манастыра, на 

той час перайшоў у каталіцтва, але, 

як бачым, працягваў апекавацца 

сваім «дзіцём»). 

Не задаволіўшыся гэтым, 

Сыльвэстар наклаў забарону на ад- 

праўленьне духовых службаў мана- 

хаміКуцеінскага манастыру. 

Тымчасам ад найвышэйшых 

царкоўных уладаў адказы на скаргі 

не прыходзілі: яны чакалі большых 

падрабязнасьцяў. Ітады магілёўскі 

япіскап пачаў дзейнічаць самастой- 

на, насваю рызыку. 19 ліпеня 1724 

году ён адлучыў адцарквы сем ма- 

нахаў Куцеінскага мужчынскага 

манастыра (сярод іх - ігумена Коб- 

рынца), атаксама ігуменьню Куцеі- 

нскага жаночага манастыра Кацяры- 

ну Лапіцкую іабвясьціў ім анафэму. 

Між прычынаў адлучэньня, апрача 

бунту, называлася й тая акаліч- 

насьць, што куцеінскія манахі, не 

зважаючы на япіскапскую забаро- 

ну, «важыліся адпраўляць царкоў- 

ныя набажэнствы ісьвятыя цыры- 

моніі, слухаць споведзі, прыводзя- 

чы людзкія душы да адной з сабой 

Валеры Пазьнякоў 

  

згубы». Абвінавачаньні манахаў у 

асабістых заганах падаюцца ў на- 

пышлівым і патэтычным тоне: «ня 

варты хрысьціянскага манаскага 

найменьня», «напоўнены духам пя- 

кельнага Ахеронту», «падобны да 

яхідны». 

Адлучальныя граматы былі ра- 

засланыя па ўсёй Магілёўскай япар- 

хіі, іў хуткім часе япіскапія нагад- 

вала нямецкае княства часоў Лютэ- 

ра: надзьвярах кожнае царквы было 

прыбіта япіскапскае адлучэньне ку- 

цеінскім манахам. 

Зганьбаваныя манахі не зьбіра- 

ліся скарацца: яны зьвярнуліся із 

скаргай на неправамоцныя дзеяньні 

Сыльвэстра да кіеўскага мітрапалі- 

та, ітой 10 лістапада 1724 году сва- 

ёй уладай адмяніў прысуд магілёў- 

скага япіскапа. Горшай за ўсё для 

Сыльвэстра была рэакцыя Сьвяш- 

чэннага Сыноду, які пагадзіўся з 

кіеўскім архіяпіскапам. Пазбаўле- 

ны ўсялякай падтрымкі, магілёўскі 

япіскап мусіў здацца й нават апраў- 

двацца ў чысьціні сваіх намераў. 

Аршанцы абаранілі манастыр. 

Праўда, у другой палове стагодзьд- 

зя, пры Георгіі Каніскім, стаўрапі- 

гіяльныя манастыры адышлі-такі 

да Магілёўскай (Беларускай) япіс- 

капіі. Алегэта ўжо зусім іншая гісто- 

рыя. ш 

“Калятар -- фундатар манастыру 

ціягоны нашчадак.



ЗАЦЬМЕНЬНЕ СОНЦА ----““““ 
Надзвычай прыгожая 

прыродная зьява, 

а пачвараў нараджае сон розуму 

Натальля БАБІНА 
І смешна, і прыкра робіцца, 

калічытаеш усё тое, што пішуць 

у беларускіх газэтах розныя аст- 

ролягі, прадказальнікі і вешчу- 

ны пра сонечнае зацьменьне, 

якое мае адбыцца сёлета 11 

жніўня: і катаклізмы прырод- 

ныя яно выклікае, і лёсы люд- 

зей зьмяняе, і служыць прычы- 

най розных непрыемнасьцяў, і, 

ня больш ня менш, зьяўляецца 

прыкметай блізкага канца сьве- 

ту... І ўсёгэта на поўным сур'ёзе, 

нібыта справа адбываецца не пры 

канцы другога тысячагодзьдзя ад 

Раства Хрыстова ў краіне з аба- 

вязковай сярэдняй адукацыяй, а 

дзе-небудзь у старажытным Эгі- 

пце, дзе сонечныя зацьменьні 

выклікалі забабонны страх ды 

паніку. І хоць узровень ведаў су- 

часнага чалавека, у прынцыпе, 

павінен перавышаць узровень ве- 

даў старажытных эгіпцян, начы- 

таўшыся пра гэтыя жахі, між- 

волі пачынаеш сумнявацца, ці 

так гэта напраўдзе? 

ЕЦЕ такую карціну змогуць пабачыць жыхары 
“Беларусі, кал! ім пашанцуе з надвор'ем. 

Са школьнага курсу астра- 

номіі вядома, што сонечнае заць- 

меньне адбываецца тады, калі 

Месяц аказваецца дакладна на 

простай лініі, якая злучае Сонца 

і Зямлю, цень Месяцу падае на 

Зямлю - вось і ўся «фата марга- 

на». У гэты раз цень Месяцу ўпад- 

зе на Зямлю недзе ў Паўночнай 

Атлянтыцы і зь вялікай хут- 

касьцю, акрэсьліваючы дугу 

шырынёй каля 150 кілёмэтраў, 

пабяжыць на ўсход. Прыкладна 

ў 13 гадзін 15 хвілін беларускага 

часу ён ляжа на тэрыторыю 

Англіі ў раёне Плімуту, за 10-- 

12 хвілінаў сьлізьне над Францы- 

яй у накірунку Гаўру- Руану- 

Стразбургу, зачэпіць Бэльгію, 

Люксэмбург, Нямеччыну (Мюн- 

хен), Аўстрыю, пройдзе над Ру- 

мыніяй і Баўгарыяй, недзе ў 14 

гадзін 15 хвілін апынецца ў Чор- 

ным моры, прабяжыць яго за 

дзесяць хвілін і ўступіць на тэ- 

рыторыю Турцыі, пройдзе праз 

Ірак, Пакістан, Індыю і недзе над 

Бэнгальскай затокай пакіне Зям- 

лю - дадіІ ліпеня 2001 году, калі 

зноў упадзе на нашу плянэту, і 

адбудзецца чарговае зацьменьне. 

Поўнаесонечнае зацьменьне 

-- відовішча сапраўды прыгожае: 

сярод бела дня раптам хутка цям- 

нее, на небе зьяўляюцца зоры, 

сонца выглядае як цёмны дыск, 

е ПЕРШАЯ ВЕЧЯРОВЯЯ ПЕРАДЯЧЯ 

18.08- 19.39 паводле менскага часу (15.08-16.58 110) 
1295 кгц (41.12 м) 
9619 кгц (51.22 м) 
1725 кгц (25.59 м) 
15565 кгц (19.27 м) 

Ф ДРУГВЯ (ЯБНОЎЛЕНЯЯ) ВЕЧЯРОВАЯ ПЕРАДЯЧЯ 
22.08-25.50 паводле менскага часу (19.08-28.38 (10) 
6185 кгц (49.14 м) 
9555 кгц (51.46 м)   

абкружаны ка- 

ронай жамчуж- 

нага колеру -- 

гэта сонечная 

плязма, газавая 

абалонка нашага 

сьвяціла (пры- 

чым добра ві- 

даць, што стру- 

мяні плязмы больш доўгія ў эк- 

ватарыяльным накірунку ібольш 

кароткія ля палюсоў, таму што 

зараджаныя часьцінкі збольша- 

гарухаюцца ўздоўж лініяў магн- 

ітнага поля), заравам зьзяюць да- 

лягляды -- гэтасьвеціцца атмас- 

фэра Зямлі там, дзе няма поўнага 

сонечнага зацьменьня. Словам, 

відовішча ўражвае. Асаблівасьць 

сёлетняга зацьменьня ў тым, что 

яго паласа пройдзе праз густана- 

селеныя раёны Эўропы, папуляр- 

ныя курорты Баўгарыі і Турцыі. 

Чакаецца, што туды зьедзецца 

пара мільёнаў людзей з розных 

кантынэнтаў, каб на свае вочы 

палюбавацца цікавай зьявай. 

Калі надвор'е не падвядзе, то гэ- 

тае зацьменьне ста- 

не самым назіра- 

ным за ўсю гісто- 

рыю. Мяркуючы па 

ўсім, сярод назіра- 

льнікаў будзе і 

шмат беларусаў: за- 

раз ні на самалёты, 

ні на цягнікі ў Баў- 

гарыю ў Менску 

квіткоў не купіць, а 

шматлікія турыс- 

тычныя фірмы ак- 

тыўна фармуюць і адсылаюць аў- 

тобусныя групы... Але, па словах 

турагентаў, былі й выпадкі, калі 

людзі адмаўляліся ехаць на ад- 

пачынак, бо... баяліся зацьмень- 

ня! 

Надтэрыторыяй нашай краі- 

ны, на жаль, поўнага зацьмень- 

ня не адбудзецца. Каля 14 гадзін 

11 жніўня на працягу некалькіх 

хвілін мы зможам назіраць час- 

тковае зацьменьне: у паўднёвых 

раёнах Берасьцейшчыны сонеч- 

ны дыск будзе перакрыты на 85 

працэнтаў, на Гомельшчыне і ў 

Менску цёмная частка будзе скла- 

даць каля 77 працэнтаў 

сонечнага дыску, а на 

поўначы краіны -- то- 

лькі каля 70 працэнтаў. 

Гэта азначае, што ні цем- 

ры, як пры поўным заць- 

меньні, ні скажоных це- 

няў, характэрных для 

больш моцных заць- 

меньняў (ад 90 працэн- 

таў), назірацца ня будзе. 

Расьліны ня будуць 

складаць лісты, а жывеё- 

лы ня будуць непакоіц- 

ца. Тым ня менш, паназ- 

іраць за тым, як зьмян- 

шаецца, а тады зноў ра- 

сьцесонечны дыск, вельмі 

цікава, асабліва дзецям. 

Трэба толькі памятаць, 

“ БЕЛАРУСКАЯ СЛУЖБА РАДЫЁ СВАБОДА 
Беларускія перадачы Радыё Свабода выходзяць у эфір тройчы на дзень: 

9759 кгц (58.77 м) 
11865 кгц (25.28 м) 

е РАНШНЯЯ ПЕРАДЯЧЯ. , . 

(пяЎТОР ПЕРШАЙ ГАДЗІНЫ ДРУГОЙ ВЕЧЯРОВЯЙ ПЕРЯДЯЧЫ) 
6.08-7.99 паводле менскага часу (3.80-4.89 (ТС) 
6065 кгц (49.46 м) 
1295 кгц (41.12 м) 
9655 кгц (51.14 м) 
9759 кгц (58.77 м) 

Варача таго, усе нашыя перадачы перадаюцца на сярэдняй хвалі 521 м (56 кгц)   

НЕ ЯЗ Аа ЫЯ А Жы АА а СЯ 

што ні ў якім выпадку нельга 

глядзець на Сонца, не абараніў- 

шы вачэй, бо гэта можа пры- 

весьці да незваротных пару- 

шэньняў сятчаткі. Можна гляд- 

зець на Сонца праз добра закура- 

нае шкло, засьвечаную фотап- 

лёнку, зварачны фільтар ці, у 

крайнім выпадку, празь вельмі 

цёмныя сонечныя акуляры. Фо- 

тааматары стараюцца сфатагра- 

фаваць розныя фазы зацьменьня 

або зьняць працэс на відэа. Зра- 

біць гэта даволі складана, агуль- 

ныя правілы такія - аб'ектыў 

павінен быць доўгафокусным 

(каб Сонца не атрымалася на 

здымку занадта маленькім), зды- 

маць трэба са штатыву фотаапа- 

ратам з ручной настройкай («мы- 

льніца» не падыдзе) і з шэрымі 

сьветлафільтрамі. Напрыклад, 

для сьветлафільтру з 5-кратным 

аслабленьнем і стужкі І5О 100 ус- 

танаўліваюць дыяфрагму 1б і 

вытрымку 1/60. Відэакамэру ле- 

пей узброіць спэцыяльнай насад- 

кай, якая павялічыць фокус, бо 

інакш сонца на экране тэлевіза- 

ру будзе занадта маленькім (4--5 

см пры дыяганалі 51 см). Можна 

папярэдне патрэніравацца, зды- 

маючы поўны Месяц. 

Частковыя сонечныя заць- 

меньні адбываюцца на Зямлі 

амаль кожны год, толькі праход- 

зяць незаўважанымі, а вось по- 

ўныя - досыць рэдка. У Беларусі 

поўнаесонечнае зацьменьне адбуд- 

зецца толькі ў 2126 годзе. Так што 

наўрад ці калі яшчэ на нашым 

веку будзе такая зручная магчы- 

масьць пабачыць гэтую цікавую 

прыродную зьяву. Ёсьць сэнс за- 

думацца: мо, варта на 11 жніўня 

«махнуць» у Мюнхен або Варну ці 

хацяб у Ялту, дзе Сонца будзе за- 

крыта на 94 працэнты? в 

АЎ СЕ Ер Ў Ж ЯЯ 

самым назіра ў за ўсю гісторыю. 

  
У праграме: 
«навіны зь Бепарусі і ўсяго сьве- 

ту, правы чалавека, апазыцыя, улада, 
родная мова, зканоміка, мэдыцына, 
кчпьтура, гісторыя, эміграцыя... 

Спэцыяпьныя перадачы: 
Праскі акцэнт, Вострая Брама, 

Блізкая Эўропа, Беларускі інтэрнэт (на), 
Яд панядзелка да панядзелка (пн), Гаў 
дэамус, Бепарускія раздарожжы (аўт), 
Неабжытая спадчына, Паштовая скрын- 
ка 111 (чц), Новае пакапеньне (пт), Сым- 
баль веры (сб)... 

ратура, 1969. -- - 480 с. -- 
а ас. І5ВМ 985-0 -02- -0404-4. 

; Творы ў “перакладзе. клясы. 

НОВЫЯ КНІГІ, 

Беларуская літаратура: 

11--20 ст. Дапаможнік для 

школак, ліцэяў, гімназіяў, 

ВНУ / А. Бельскі, У.Кароткі, 

П.Навуменка ды інш. -- Менск: 

ТАА «Аверсэв», 1999. -- 415 с. 

-- Наклад 11000 ас. І5ВХ 985- 

6389-40-2 

Гаробчанка Т. Зінаіда Кана- 

пелька: Нарыс жыцьця й твор- 

часьці / Нацыянальная акадэ- 

мія навук Беларусі. Інстытут 

“мастацтвазнаўства, этнаграфіі 

й фальклёру імя К.Крапівы. -- 

Менск: Беларуская навука, 

1999. -- 144 с. -- Наклад 1500 

ас, ІБВМ 985-08-0176-Х 

У кнізе ідзецца пра выбіт- 

ную акторку Беларускага ака- 

дэмічнага тэатру імя Я.Коласа 

Зінаіду Канапельку (1918 - 

1997). 
Гуманітарныя й сацыяль- 

ныя навукі на зыходзе 20 ст./ 

Укл. В. Шчэрбін ды інш. - 

Менск: Нацыянальная акадэ- 

мія навук Беларусі, 1998. -- 

Наклад 300 ас. ІЗВМ 985-6318- 

378 
Звозкаў Б., Лабановіч Е. 

Грамадзянін і сьледзтва: пра- 

вавыя й псыхалягічныя аспэк- 

ты. -- Менск: Выканаўчае бюро 

Асамблеі дэмакратычных няў- 

радавых арганізацыяў Бела- 

русі, 1999. -- 72 с. -- Наклад 

299 ас. 

Каліноўскі К. За нашую 

вольнасьць: Творы, дакумэнты 

/ Уклад., прадм., пасьлясл. і ка- 

мэнт. Г.Кісялёва. -- Менск: Бе- 

ларускі кнігазбор, 1999. -- 464 

с., (2) арк. іл. -- (Сэрыя 2. Гіста- 

рычна-літаратурныя помнікі). 

-- Наклад 5500 ае. ІБВМ 985- 

6318-41-6 

«Народ маскоўскі скалана: 

ецца ад нашае векавое крыўды. 

Ён свабодным братам нашым, 
а не прыгнятальнікам быць жа: 

дае й адказнасьць перад нашчад- 
камі за нашую жалезную няво- 

лю рашуча ўскладае на гатовы 
пасьці царызм.» Канстанцін Ка- 

ліноўскі, газэта «Спогавіей 50: 

боау». «Мужыцкая праўда» ў гэ: 

тай кнізе з «Залатой сэрыі» 
зьмяшчаецца бяз цэнзарскіх 

выпраўленьяў, што рабіліся за 
савецкім часам. ЕЁніга каштуе 

блізу 500 тысячаў. 

Кудравец А. Позьнія яб- 

лыкі: Раман, аповесьць, апавя- 

даньні. -- Менск: Мастацкая 

літаратура, 1999. -- 494 с. -- 
(Беларуская проза д0 ст.). -- 
Наклад 3000 ас. І5ВКМ 985-02- 

0171-1 

Кнігу выбраны» твораў 

Анатоля Кудраўца складаюць 

раман «Сачыненьне на вольную 

тэму», аповед «Раданіца» й апа- 

вяданьні «Холад на пачатку 

вясны», «Сяструха», «Жулік», 

«Сьмерць нацыяналіста» ды 

іншыя. За раман аўтар атры- 

маў у 1986 г. прэмію Коласа. Апа- 

вяданьні «пашыраюць галерэю 

нацыянальных характараў, 

дасьледаваных аўтарам у дра- 

матычных, часам трагічных, 

акалічнасьцях нашага жыцьця». 

Птушкі п'юць журавіны: 

Эсэ/ С.Лобач. Хвалі гамоняць 

пра легенды: Эсз/ В. Лапцік. 

Для сярэдняга й старэйшага 

школьнага веку/ Мастак Г.Ме- 

леж. -- Менск: Юнацтва, 1999. 

--142 с. -- Наклад 2000 ас. І5ВМ 

985-05-0149-9 

Пушкін А. Выбраныя тво- 

ры: Вершы, паэмы: Пер. з расей- 

скае/ Рэдкалегія: Г.Марчук (га- 

лоўны рэдактар) ды інш. Уклад. 

М.Мятліцкі. Прадмова Я.Сіпа- 

кова. -- -- Менск: Мастацкая літа- 
Наклад 

  

дасланыя ў рэдакцыю 

каў беларускае літаратуры: 

Янкі Купалы, Якуба Коласа, Ар: 

кадзя Куляшова й сучасных бе. 

ларускіх паэтаў. ЕЁніга аздобле- 

ная графічнымі малюнкамі ў 

спалучэньні з рэчамі мінулага 

стагодзьдзя. Цана блізу 900 ты- 

сячаў. 

Рыгор Сітніца з Курог 5іі- 

піса: Альбом. -- Менск: Бела- 

руская акадэмія выяўленчага 

мастацтва, 1998. 

Саверчанка І. Ацпгеа те- 

Зіосгі(іаз. Кніжна-пісьмовая 

культура Беларусі: Адраджэнь- 

е й раньняе барока. -- Менск: 

Тэхналёгія, 1998. -- 319 с. (64. 

укл.) -- Наклад 2000 ас. І5ВМ 

985-6234-07-7 

Манаграфія прысьвечаная 

кніжна-пісьмовай культуры Бе- 

ларусі. Асьвятляюцца сацыяль- 

ныя дактрыны беларускіх пісь- 

меньнікаў і філёзафаў 16 - сяр. 

17 ст., літаратурная палеміка 

вакол Люблінскай і Берасьцёйс: 

кай уніяў, адлюстроўваюцца 

праблемы беларускае філязофіі 

й тэалёгіі таго часу. Высокі па- 

ліграфічны ровень: глянцавая 

папера, каляровыя ілюстрацыі, 

супэрвокладка. Цана 500 з гакам 

тысячаў. 

Супольнасьць: Бюлетэнь 

для беларускіх няўрадавых ар- 

ганізацыяў. 79 4 (12). -- Менск. 

-- 28 с. -- Наклад 299 ас. 

Сядзібны партрэт Беларусі 

17 -- першае пал. 19 ст.: З збо- 

раў Нацыянальнага мастацка- 

га музэю Рэспублікі Беларусь: 

Каталёг / Уступны артыкул і 

склад. Т.Карповіч. Пад рэд. 

І.Паньшынай. Фота: Г.Ліхта- 

ровіч. -- Менск: ПАНГРАФ, 

1996. -- 16 с.: іл. -- Наклад 

1000 ас. 

У добра аздобленым альбо: 

ме-каталёгу зьмешчаныя 20 

рэпрадукцыяў з сталай экспа- 

зыцыі менскага музэю «Дом 

Ваньковіча. Мастацтва і куль- 

тура першае паловы 19 ст.»,. 

Гэта працяг працы дасьледні- 
цы беларускага партрэту Т. 

Карповіч: Першай ейнай публі- 

кацыяй было ўвядзеньне ў на- 

вуковы ўжытак 40 партрэ- 

таў з збору НММБ - кніга 

«Другія народзіны партрэтаў 

зь Нясьвіжу й Горадні» (Менск, 
1981). У новай кнізе 18 рэпра- 

дукцыяў упершыню паўстаюць 

перад гледачом, яны трапілі ў 

мастацкі музэй па другой сусь- 

ветнай вайне ў кепскім стане. 

Уяўленьне пра іхны выгляд да 

рэстаўрацыі дае партрэт Ма- 

р'яны Хмары (кат: Л?5). Парт- 
рэт Алены Вольскай (кат. 

МІ7) зьмешчаны ў працэсе рэс- 

таўрацыі. Альбом выдадзены 

яшчэ з дапамогаю Беларускага 

фонду Сораса. 

Чарняўскі М. Правадыр 

крылатых вершнікаў: Ян Ка- 

роль Хадкевіч. -- Менск: Тэхна- 

лёгія, 1999. - бі с., (З)арк.іл.; 

партрэт. -- (Нашыя славутыя 

землякі). - Наклад 3000 ас. 

ІЗВК 985-6284-17-4 

Еніга пра слаўны й драма- 

тычны жыцьцёвы шлях Яна Ка- 

раля Хадкевіча (1560- 1621), 

аднаго з найвыдатнейшых пал- 

каводцаў, народжаных на бела- 

рускай зямлі. Чвэрць стагодзьд- 

зя шабляю жаўнера ён слугаваў- 

ся Бацькаўшчыне. Нават апош- 

ні дзень ягонага зямнога жыць- 

ця прайшоў пад гарматную ка- 

нанаду. 

Доклад о ситуации с права- 

ми человека в Республике Бе- 

ларусь за первое полугодие 1999 

г. - Менск: Беларускі Хель- 

сінскі камітэт, 1999. -- 52 бс 

ў Наклад, 299 ас. . 
уЗ ; Жнігі чытаў Віктар Мухін



(2) КУЛЬТУРА 

  

сто твораў мастацтва 

ХХ стагодзьдзя 

сё, што мы ведаем пра аблічча Сы- 

мона Буднага - гэта гратэскавая 

гравюра пачатку 17 ст., дзе ён, ка- 

рыкатурны, патанае ў смале пекла ся- 

род іншых ерэтыкоў... Гэта значыць, 

што мы ведаем, у пэўным сэнсе, «адва- 

ротны» вобраз слаўнага асьветніка. 

Прынамсі, так было. Бо ўжо сёньня мы 

будзем уяўляць яго так, як яго ўявіла 

сабе наша сучасьніца, скульптарка 

Сьвятлана Гарбунова. 

Гледзячы на яе скульптуру Будна- 

га, што ўстаноўленая ў Нясьвіжы, я 

думаю пра тое, што вобразы мужчын, 

якія ствараюць жанчыны - гэта іх ідэ- 

алы. Ідэалы бацькі, мужа, сына. «Буд- 

ны? работы Габуновай -- гэта ідэал муд- 

рага настаўніка, абаяльнага і фізычна 

моцнага, здольнага ўсё зрабіць уласнымі 

рукамі мужчыны. Несувымерна вялікія 

рукі падкрэсьліваюць тую стыхію, ся- 

род якое беларускасьць пачуваецца 

ўпэўнена. Гэта рукі аратага і стыхія 

ральлі. Як у Каліноўскага: «Сейце, дзе- 

цюкі, поўнаю жменяй!» 

Настаўнікамі Гарбуновай былі 

ледзь ня ўсе клясыкі беларускай савец- 

кай скульптуры: Бембель, Анікейчык, 

Мурамцаў. Адпаведна фармаваўся й по- 

гляд на тое, як мусіць выглядаць сап- 

раўдны мужчына: мудры, спраўны, 

моцны. Яны ж прышчапілі сваёй улю- 

бёнай вучаніцы тыя рысы, што спатрэ- 

біліся ёй у далейшым: уважлівасьць да 

чалавека, а таксама мікелянджэляў- 

скае, старое, але ні кім не адмененае пра- 

віла скульптуры -- прыбраць лішняе. 

Помнік Буднаму стаў узорным, у 

сэнсе павагі да гістарычнага асяродку й 

прадбачлівасьці ў дачыненьні да асярод- 

ку натуральнага. Бо старасьвецкі фар- 

ны касьцёл Божага Цела па-ранейшаму 

стаіць у Нясьвіжы, а дрэвы, у засені 

якіх прыпыніўся Будны, растуць... 

Кампазыцыя манумэнту надзвычай 

простая: чалавек паказвае адной рукою 

на справу свайго жыцьця - кнігу. Дру- 

Б) Сьыкатлана Гарбунова 

(1954, Менск) скульптар, 

' пэдагог. Скончыла шко- 
-ду-інтэрнат імя Ахрэм- 
“чыкаў 1972 годзе. У 1978 
“скончыла Беларускі тэат-. 
ральна-мастацкі інсты- 

тут. Выкладала ў Менскай мастацкай 

вучэльні імя Глебава. п. 

    

   
Віктар ШНІП 

Ёсьць на Валожыншчыне вёска Пугачы, 

Дзерэчышчы сьцяжын 

не зарасьлі ў лугах, 

Дзе ў агародчыках красуюць касачы, 

Буслы на захад сонца косяць па дубах... 

Так было дваццаць гадоў таму. Так і 

сёньня. У Пугачах на 1 студзеня 1994 году 

налічвалася 162 дамы і 467 чалавек насель- 

ніцтва. Цяпер, відаць, крыху больш, бо 

панаехала чарнобыльцаў і невядома каго. 

жа 

На ўезьдзе - «Пугачы». Па-беларуску. 

Калі я хадзіў у школу, было па-расейску. 

Неяк вечарам, прыхапіўшы з вогнішча ву- 

галь, паправіў «и» на «ы». Але ж першы 

дождж вярнуў ранейшы надпіс. Крыху пазь- 

ней, ня ведаю хто, зьбіў са слупа расейска- 

моўную шыльду, і вёска некалькі гадоў 

была бяз назвы. 

жж 

Бацька расказвае, што ля дарогі на Дуб- 

равы стаялі помнікі французам, якія 

зьмерзьлі ў Пугачах у 1812 годзе. Помнікі 

былі вялікія, каменныя. Адзін наежджы 

чалавек, як прыйшлі Саветы, будуючыся, 

забраў іх на падмурак. 

к 

Тэлевізар, нягледзячы што да Менску 

гая рука, нібы прысягаючы на нябёсах, 

заклікае неба ў сьведкі, што справа тая 

неўміручая. Для яснасьці гэтае думкі 

надта ж надалося сьвятарскае ўбрань- 

не Буднага. Як і ва ўсіх пратэстантаў, 

яно аскетычнае, бязь лішніх аксэсуа- 

раў. Кампазыцыя й зьмест гэтага тво- 

ру, зробленага ў 1979 годзе, сталі на- 

столькі вычарпальнымі, што нічога 

больш вартага за Гарбунову пра вобраз 

асьветніка ў мастацтве гэтак і не сказаў 

ніхто. Наадварот, твор Гарбуновай спа- 

радзіў эпігонаў. Усьлед за маладой 

скульптаркай многія паспрабавалі ўваг- 

наць у ейны кампазыцыйны фармат 

ўсяго 50 кілямэтраў, бярэ толькі тры праг- 

рамы. Радыёсетка не працуе. Пытаюся ў 

суседа: «Ну як, гледзіцё кіно?» Аён: «А што 

там глядзець?..» 

ж 

Лаўлю рыбу. Прыйшоў аднаклясьнік 

Сашка. Твар чырвоны, як памідор. Запы- 

таўся, дзе працую іці маю курыць. А затым 

адклікаў убок: «Хачу з табой пагаварыць 

адзін на адзін». Размовы не атрымалася - 

прыбеглі дзеці... 

Прыйшлі дахаты, а там мама ўжо ўсё 

ведае, што да мяне падыходзіў Сашка і што 

ён хацеў выпіць, а не для таго, каб я яму 

пачытаў свае вершы. 

жак 

Ідзем па вуліцы. Разьмінаемся з кабе- 

тамі. Чую: «Чые гэта? -- Ды Нінін хлопец, 

што ў Мінску паетам робіць...» 

эге 

Забегла суседка. Распытваецца, колькі 

што ў Менску каштуе. Аказваецца, што ў 

вясковай краме ўсё даражэй. Пайшла са 

словамі: «А калі ўжо гэта ўсё скончыц- 

ца...» 

БУДНАМУ 
  

Гусоўскіх, Скарынаў ды іншых. Але не 

атрымалася. 

Гэты вобраз моцна зьнітаваны з аса- 

бістымі перажываньнямі і самой скуль- 

птаркі, ён паклаў адбітак на ўсе астат- 

нія яе творы. Нават астэнічны Шагал, 

які неўзабаве ўзьляціць да нябёсаў у 

сваёй бронзавай абалонцы, выраблены 

паводле вобразу й падабенства з Сымо- 

нам Будным, арыянскім вандроўным 

пастырам, які прыпыніўся ў Нясьвіжы, 

каб уславіць нашую мову, пераканаў- 

шы ў тым Радзівілаў. «Катэхізысам» па- 

нашаму... 
Сяргей Харэўскі 

М А 
ххх 

Паштарка прынесла раёнку -- «Працоў- 

ную славу». Наклад - 4503 асобнікі. Вы- 

ходзіць два разы на тыдзень. Акрамя рэд- 

кай рэклямы, усё па-беларуску -- пачына- 

ючы з інфармацыі пра надоі малака і кан- 

чаючы спачуваньнямі. Не абышоўся нумар 

без прыпеўкі А.Пісарыка: 

Позна, позна, Ваня, 

Корчыць дурачыну, 

Спакусіў каханьнем 

Зеляну дзяўчыну, 

Сорам паліць сэрца, 

Дуецца спадніца, 

Такштодавядзецца, 

Галубок, жаніцца... 

ха 

Чакаем аўтобус у Менск. Прыпынак ля 

крамы. Тых, хто сустракае і праводзіць, 

больш, чым тых, хто едзе. Вясковыя ма- 

ладзёны час ад часу забягаюць у краму і з 

пляшкамі чарніла садзяцца на беразе са- 

жалкі. Гляджу на іх іспрабую ўявіць сябе 

разамзь імі - неатрымоўваецца. Адно, што 

суцяшае, што гавораць на нашай мове, на 

якой гаварылі і мае аднагодкі гадоў двац- 

цаць таму. а 

  

Наша Ніва [18]9.08.1999 

  

слоўнік паняцьцяў 

10. ПРА ФАЛЬШЫВУЮ 
І ФАЛЬШАВАНУЮ 
СЬВЯДОМАСЬЦЬ. 

ЬЬ. Шмат небясьпек пад- 

сьцерагае сучаснага ча- 

лавека ў яго няпрос- 

тым жыцьці. Усякімі 

вірусамі, інфэкцыямі, 

мікробамі-кляшчамі 

поўніцца прастора. 

Кожны дзень чалавек 

дазнаецца пра шмат чаго новага, у 

тым ліку і пра тое, што вось ужо не- 

дзе зусім недалёка вучоныя знайшлі 

ўзбуджальнікаў сібірскай язвы або 

   

“выявілі пакуль яшчэ адзінкавыя вы- 

падкі захворваньня на халеру. Пра 

кішачную палачку апошнім часам 

амаль ня згадваюць -- яна ў нас паў: 

сюль, у дробных і буйных вадаёмах. 

Пра гэтыя небясьпекі нам гаво- 

рыць традыцыя. Суровы дотык да рэ- 

аліяў сёньняшняга дня дае ў выніку 

разуменьне таго, што ў нашых душах 

завёўся яшчэ адзін вельмі небясьпеч- 

ны паразыт -- назавем яго ў рабочым 
парадку паразытам мазгоў. 

Прысутнасьць гэтага паразыта ў 
галовах нашых грамадзян адчуваец- 

ца на кожным кроку. Дастаткова 

ўважліва паслухаць, як яны гаво- 

раць (о, гэтыя бясконцыя...), як яны 

разважаюць (асабліва «цешыць» іх 

паталягічная непераможнасьць у роз- 

гнага:роду спрэчках і дыспутах), як 

яны праводзяць свой вольны час. Па- 

разыт гэты ня толькі ёсьць там, дзе 

“ён ёсьць, але і праводзіць сваю разбу-. 

“ральную дзейнасьць. І калі яго не: 

абясшкодзіць у пару, мазгі хворага 

стаюцца вадкімі, бы сьмятана. Ця- 

пер нішто не перашкаджае яму разь- 

няволена плысьці па акіяне жыць- 

ця. 

У адрозьненьне ад паразытаў, якія 

выклікаюць хваробы цела, паразыт 

мазгоў перадаецца ў спадчыну. Уво- 

гуле, гэта прыроджаная хвароба, 

якую, зрэшты, можна набыць і ў ста-: 

глым веку. Па маіх назіраньнях, не- 

“каторыя людзі нават вельмі радыя, 

што ў іхнай мазгаўні асяліўся гэты 
паразыт, і грозна хмураць бровы, на- 

ват калі толькі заікнуцца пра пэўную 

нездаровасьць, якая прасякае іх знут- 

ра. а : 
“.Хмурыць іх бровы прымушае аку- 

рат гэты самы паразыт. 

Савецкія ідэолягі спадзяваліся, 

“што расейская калянізацыя зробіць 

беларусаў расейскамоўнымі. Аднак 

выйшла не зусім так. Беларусы ў 

масе сваёй сталі ня толькі і ня 

столькі расейскамоўнымі, а безья- 

зыкімі і бязмоўнымі. Невядома, на- 

колькі да гэтага спрычыніўся выяў- 

лены кагадзе паразыт, але пэўнае 

адно: Беларусь даўно ператварылася 

ў краіну фальшывай і фальшаванай 

сьвядомасьці. 

- “Падчас калянізацыі традыцыйна 

фальшуецца як сьвядомасьць звычай- 

“ных людзей-аўтахтонаў, якіх ажно 

расьпірае ад самых фантастычных 
уяўленьняў пра сябе і навакольную 

рэчаіснасьць, так і спэцыфічныя 

ўзроўні грамадзкай сьвядомасьці, а 

“менавіта мова, гісторыя, мастацтва, 

літаратура. Канчатковая мэта гэтых 

нівэляцыйных захадаў -- сьпярша да- 

сягчы эфэкту агрубленьня, своеасаб- 

лівай заніжанасьці жанру, а пасьля 

выставіць яе напаказ, зрабіць зразу- 
мелай і відавочнай для кожнага. ш

АНЕМПАДЫСТАЎ ІТРУС 
Плякатыст Міхал Анемпадыстаў 

стварыў адметны тэатральна-музычны 

праект «Народны альбом». Тутэйшая рок- 

тусоўка нарэшце сабралася ў нешта цэлае, 

цікавае й вясёлае. Адзіная песьня, што 

выпадае з альбому -- «Надзенька» ў вы- 

кананьні Міколы Труса, які сьціпла не 

пазначыў свайго прозьвішча на касэце. Як 

Яя ўжо сказаў, мне спадабаўся «Народны 

альбом», але «Надзенька» -- найлепшая 

зь песьняў. 

ЛАПО 

Авангардыст Уладзімер Лапо зьехаў 

у Англію й прапаў. Гадоў пяць - ніслы- 

ху ні дыху. І раптам у Менску зьявілася 

паштоўка, дасланая бісмаркісту Калгіну- 

Гіпакрату ад невяртанца Лапо. Жанчына 

Аня, якая бачыла допіс, сказала, што 

Ўладзімеру жывецца кепска, бо ўся паш- 

товая картка зафарбаваная чорным жа- 

ночым лякам для пазногцяў. 

ЗАБАРА 

Тварароб (наватвор ад расейскага 

«лицедей». -- А.Г.) Ігар Забара запрасіў 

мяне на свой спэктакаль. Сорамна, бо я 

не паверыў Ігару, які назваўся Сэржам і 

абвясьціў, што набыў карціну за 200 000 

франкаў. Сумна, але я ня даў веры, што 

Сэрж-Ігар чытае Луцыя Анэя Сэнэку. Я 

вельмі люблю карціны, асабліва Казім- 

іра Малевіча «Белы квадрат на белым 

тле». Крыўдна за людзей, што насьміха- 

юцца зь белага чыстага палатна. Мне 

вельмі непрыемна было прачытаць, як 

нейкі паўвар'ят намаляваў аэразольным 

балёнікам на белым квадраце Малевіча 

чырвоны знак даляра. Я люблю кнігі, 

каб паверыць, што ў руках Ігара-Сэржа 

быў менавіта Сэнэка, а не расейска-фран- 

цускі слоўнік. Каб я ня верыў толькі Іга- 

ру?.. Алеж ня веру й Манаеву, які кажа, 

што зьбіраецца ажаніцца... Зрэшты, 

гэта мае праблемы веры й недаверу. Пры 

сустрэчы, калі з Забарам ці Манаевым 

буду піць каву каля ўнівэрсама «Цэнт- 

ральны», скажу: «Акторскае выканань- 

не мне спадабалася. Я суперажываў. 

Праўда. А п'еса - дрэнь!» 

  

      

новы беларускі 

Ыаёга 
Ч4аС0ПІС 
  

АХРОМЕНКА 

Першы раз гісторыю пра наёмных 

бандытаў я пачуў ад скульптара Ўладзі- 

мера Жбанава. Пэўна, я б забыў інцы- 

дэнт, каб да мяне не завітаў былы сааў- 

тар Ахроменкі Ўладзімер Лысенка. Ён з 

Чарнігава. Ахроменка жыў у яго. Яны 

разам пісалі раманы. Аднаго разу Ахро- 

менка атрымаў грошы за раман і забыўся 

ці не пажадаў аддаваць абгавораную час- 

тку ганарару Ўладзімеру. Той сам зьезь- 

дзіў у выдавецтва, але дамовіўся, што буд- 

зе працаваць адзін. Ахроменку такія па- 

водзіны «нэгра» не спадабаліся. Ён на- 

няў «бакланаў». Тыя праламалі жалез- 

ным прэнтам чэрап Лысенкі. Чалавек ме- 

сяц праляжаў у рэанімацыі. «Бакланаў» 

знайшлі й арыштавалі, а вось Ахромен- 

ка спакойна разгульвае па менскіх вулі- 

цах. Вось якія літаратары вядуцца ў Бе- 

ларусі! І яшчэ... Лысенка сказаў, што Ах- 

роменка рыхтаваў забойства свайго літа- 

гента Сіўчыкава. Лысенка тады адгава- 

рыў Ахроменку. Цяпер спыняць Ахро- 

менку няма каму. 

ВЯЧОРКА 

Мовазнаўца Вінцук Вячорка распачаў 

перадвыбарчую кампанію напярэдадні 

зьезду БНФ: інтэрвію, фотаздымкі, пра- 

мовы... Выдатны пачатак. Колькі можна 

жыць у безальтэрнатыўным грамадзтве. 

Пазьняк сказаў. Лукашэнка загадаў. Пазь- 

няк - Лукашэнка... Лукашэнка - Пазь- 

НЯК... А тут вам Вячорка сказаў. Толькі 

што прапануе Вінцук? У добрым сэнсе абы- 

вацельскую Беларусь, у якой кожны зна- 
ходзіць сваю нішу. Ды не хачу я ў нішу. 

Беларусь і так у глыбокай, цёмнай, глу- 

хой нішы. І абывацелёская Беларусь ні ў 

добрым, ніў якім сэнсе мяне як патрыёта 

бацькаўшчыны не прывабіць. Трэба 

зьмяніць праграму, спадар Вячорка. Наша 

Беларусь мусіць мець прафэсійнае войс- 

ка, найлепшыя ў сьвеце спэцслужбы, вы- 

хаваных паліцыянтаў, добрае машынабу- 

даваньне, тэхналягічныя нафтаперапра- 

цоўчыя заводы, зямлю ў прыватнай маё- 

масьці, канкурэнтаздольную банкаўскую 

сыстэму й яшчэ процьму розных прываб- 
ных рознасьцяў. А сам Вячорка мусіць 

мець кансультанта, які будзе выкрэсьлі- 

ваць з інтэрвію нішы і абывацеляў. и 

  

“9Гаао ЭС(багшбей” 
Пасьля раптоўнага рашэньня Ўладзі- 

мера Някляева застацца ў Польшчы Адам 

Глёбус выказаў у «НН» думку, што стар: 

шыня Саюзу Пісьменьнікаў Беларусі і вя- 

домы паэт будзе абавязкова выдаваць там 

літаратурны часопіс. Пасьля гэткі намер 

раскрыў і сам Някляеў. І вось ужо сёньня 
мы атрымалі інфармацыю пра новы вы- 
давецкі праект. : 

Гутарка ідзе пра «пэрыёдык эўрапейс- 

кага ўзроўню», які будзе называцца «Аппо 

АІбагибпеп» («Беларускі Год», напэўна, ці 
«Год Беларуса»). Бацькам гэтай задумы на- 
зываюць Сакрата Яновіча, беларускага 
пісьменьніка, які жыве ў польскіх Крын- 
ках і які заснаваў там элітарны асяродак 

-- Вілу Сакрата (УШа боКгаіев па-польску). 
Стваральнікі новага пэрыёдыку, паведам- 

ляе «Сазгета Ў урбогсга», пісьменьнікі і асо- 

бы, якія займаюцца беларускай літарату- 

рай, зьбяруцца на першую сустрэчу ў гэтай 

справе ў сярэдзіне жніўня. Мяркуецца, што 

паміж іншых там будуць нямецкія перак- 
ладчыкі Норбэрт Рандаў і Гайнрых Бэрэс- 

ка, перакладчыца з Вэнэцыі Тамара Анд- 

рушкевіч і згаданы старшыня Саюзу 

Пісьменьнікаў Беларусі Ўладзімер Някля- 

еў. Усяго каля дзесяці чалавек, калі дадаць 

сюды пісьменьнікаў і публіцыстаў зь Бела- 

г русі, а таксама сяброў беластоцкага літаб”- 
яднаньня «Белавежа». Ня выключана, што 
пад'едзе і Васіль Быкаў зь Фінляндыі. 

У. «Аппо АІрагибеп», першы нумар 
якога зьявіцца ў канцы году, тэксты бу- 
дуць публікавацца на тых мовах, на якіх 

пішуць аўтары: Апроч гэтага, будуць рэ- 

зюмэ па-ангельску, беларуску ці польску. 
У першым нумары заплянаваная паэзія 

Бадлера і Ейтса, а таксама перакладзеная 

на беларускую мову эўрапейская проза. Та- 
мара Андрушкевіч паабяцала напісаць пра 
віно ў гісторыі літаратуры. «У гісторыі бе- 
ларускай літаратуры наш пэрыёдык будзе 

чымсьці новым, -- сказаў Сакрат Яновіч 
карэспандэнту «Сазебу УУурогсзеў». -- Не 
хаваю, што ён будзе элітарным, адрасава- 

ным ня толькі звычайнаму беларускаму 
чытачу, але й тым, хто ў Эўропе займаецца 
беларускай літаратурай. А такіх ужо трохі 
зьявілася. Часопіс мае на мэце ўвесьці бе- 

ларускую літаратуру ў яе эўрапейскі дом.» 

: “Крыт. 
у 

Сабе любоў 
амаль жаночая аповесьць 

Андрэй ДЫНЬКО 

анна сядзіць ля сьцяны, побач сяке- 

ра, яна не выпускае яе з рукі. 

«Я зраблю сабе сьмерць, як задумала!» 

«Зрабіць сабе любоў!» -- з гістэрычнай 

пяшчотай крычыць Ёгана, спрабуючы за- 

сунуць ёй у губы алюміневую лыжку зь 

ёгуртам. Голая лямпа надае ёгурту жаўці- 

зны. Ёгана, якая ніколі не перастае рэф- 

лексаваць, адзначае для сябе ў памяці эпі- 

зод з Фасбіндэра. 

Ганьне 96, яна жыве ў Заказанцы пад 

Берасьцем. 

«Дачка Ніна ў яе яшчэ маладая, але ўжо 

нідзе ня робіць. Ніне 73, яна жыве ў горад- 
зе. У Ніны тры браты. Старэйшы за яе на 
тры гады Іван - у Нямеччыне.» 

Ён служыў у дывізіі СС «Галічына» і 
ажаніўся зь нямчыняй. Сярэдні, Сьцяпан, 

робіць кавалём у калгасе «Запаветы Дзяр- 

жынскага». 

«Меншага Ганна нарадзіла ў пяцьдзя- 

сят чатыры. Ён жыве ў Рыбінску. Гэта за 

Масквой, недзе ў Сібіры. Як яна яго раджа- 

ла, тобыў Шчарбакоў, пасьля зноў Рыбінск. 

Як ён туды паехаў к чорту мацяры, то быў 

Андропаў, а цяпер зноў Рыбінск.» 

Ганна мае трох нявестак. 

«Нямецкую яна любіць, але мала ба- 

чыць, а зваць яе Моніка. Кацапскай ня 

любіць, бо яе зваць Мінэль на чэсьць Лен- 

іна, толькі задам наперад. Сьцяпанаву 

зваць Элеанорай. Яна працавала на фэрме 

цялятніцай, але яе злавілі зь мяшком кам- 

бікорму і скінулі ў даяркі, а даяркам уста- 

ваць на даеньне а чацьвертай. Сьцяпана 

праводзілі на пэнсію з пачотам: далі ўста- 

ноўку, каб музыка грала, выпісалі цяля й 

тры яшчыкі гарэлкі. Ён на пэнсію пайшоў 

і астаўся рабіць у кузьні. У іх чацьвёра дзя- 

цей. Расьціслаў даўно ажэнены, ён вучы- 

цель матэматыкі, а ўлетку памочнік кам- 

байнёра. А Ілону, Інэсу і Інару ніхто не бярэ, 

хоць ім ужо 26, 24 і 22 гады. Устарэюць 

дзеўкі. Як бацьку праводзілі на пэнсію, 

Расьціслаў выпіўшы паехаў дахаты па бу- 

бен і ўпаў з матацыклем з мосьціка. З тых 

пор у яго галава ня дзействуе. Да ягонай 

старшай ужо ў сваты прыходзілі, але як 

цесьця ня вылечаць, дык сванька вясель- 

ле расстроіць. Дачку ягоную зваць Дзіна.» 

Ёгане 28, яна Ганьчына праўнучка. Яна 

жыве ў Людвігсгафэне й піша доктарскую 

пра славянскі ВііЧцпезготап. Яна інфіка- 

вана АІР5. Яна з захапленьнем гаворыць 

па-беларуску, блытаючыся ў афітных фор- 

мах скланеньняў і спражэньняў. У яе скла- 

даныя стасункі зь дзедам з прычыны ягона- 
га гітлераўскага мінулага, а таксама непаз- 

быта двухсэнсоўнага становішча ў сям'і, 

куды ён прыйшоў прымаком. Яна абсалют- 

на адмаўляе бабулю, лічачы яе вінаватай у 

сьмерці бацькі -- велагоншчыка з каман- 

ды «ВозсВ», што двойчы займаў трэцяе мес- 

ца на «Тоциг «е Егапсе» (як іва ўсіх гоншчы- 

каў той эпохі, у яго ў жылах бегла сумесь 

гармонаў зь якім бутырабэтаінам -- рак 

крыві): маці змушала яго зь сямі год трэні- 

равацца па сем гадзін у дзень. Маці Ёганы 

была настолькі выпадкова сустрэтай баць- 

кам сіратой-парміджанкай, што выйшла 

замуж за жыда праз два месяцы пасьля 
сьмерці мужа і паехала ў Нью-Ёрк. У бабе 

Ганьне Ёгана знаходзіла чысты ў сваёй ся- 

лянскай мадальнасьці варыянт духу і тыя 

фундамэнталізм а імунітэт да сучаснасьці, 

за якія можна схавацца. Ёгана па магчы- 

масьці наяжджала ў Беларусь, з-за свайго 

неадменнага пэрфэкцыянізму, абгрунтоўва- 

ючы гэта сама сабе неабходнасьцю практы- 

каваньня ў мовах. І -- яе ўсходнія захап- 

леньні моцна раздражнялі бабу Моніку, 

якая вывучыла за жыцьцё адно славянс- 
кае слова (па-нямецку назваць гэта сваім 
імем яна не наважвалася - Едаицсасіоп 

ецгорЕеппе, -- хоць дзеля гэтага самага і 

ўзяла Йвана: яна працавала мэдсястрой у 
кабінэце вэнэроляга, куды той прыйшоў на 

прафагляд). 

«Мяне звабіла легендарнасьць ягоных 

кляйнотаў.» “ 
Ах, гэтыя неасьцярожныя сакрэтні- 

чаньні бабуляў з гідлівымі ўнучкамі з на- 

годы іх паўналецьця! 

Баба Ганна качала ваду ручной помпай 

на паліваньне садку. Нінка прыйшла з 

плачам. 

«Ой, шо Вы мне нарабілі! Пакатлушылі 

моркву, я за яе ўзяла б увесну сем мільё- 

наў!» 

Баба Ганна пасекла ўсё, падсеянае між 

цыбуляй -- у бабы катаракта, яна дробна 

бачыць, але прагне працаваць. 

«Ад Вае адзін убытак. Шоб Вы мне 

больш куды Вас ня просяць ня лезьлі!» 

Ганну залівае крыўда, як і кожны раз 

пры нагадцы пра нядужасьць і поўную бес- 

карыснасьць. 

«На табе сем мільёнаў, забяры!» 

Нінку, як па мордзе, б'е крытыка яе 

сквапнасьці. 

Назаўтра Нінка прыяжджае з мужам. 

Ганна плача зяцю пра сваю крыўду. Зяць 

крычыць на яе (у такім веку ўсе тутэйшыя 

мужчыны -- халерыкі). 

«Мая Ніна ноч з-за Вас ня спала! За вяс- 

ну -- кукурузу, салату, моркву! А перад 

суседзямі на нас шо толькі не гаворыце!» 

І, здаецца Ганьне, трасе ў яе перад но- 

сам кулаком. Ганна загінае яму матам. 

«Іці вашу маць, я вам, як служанка, 

увесну гной растрасаю, а цэлае лета ваду 

качаю, аж у руку ўлезла.» 

«Нам служанкі ня трэба.» 

Ужо тыдзень Ганна не адзываецца да 
Нінкі і аддае сабаку ўсё, што тая ні пры- 

возіць. 

Ёгана заяжджае да бабулі па дарозе. Яна 

ў Беларусі па справе ўтварэньня нямецка- 

беларускай асацыяцыі хворых на АІР5. 

Ганна корміць яе, але сама нічога ня есьць. 

«Я, старая, нячыстая, толькі апэтыт табе 

буду перабіваць.» Ёгана пасьля ежы выпі- 

вае жменю таблетак. 

«Ты шо, хворая?» 

«Ну, я маю АІР5.» 

«А шо такое АІр5?» 

«Гэта такая новая хвароба, правакатар 

іншых хваробаў.» 

«А як шо гэта? Як ліхаманка? Як ма- 
лакроўе?» 

«Як рак, але гэта ёсьць няхуткі і не 

баліць.» 

Бабця ўстае і моцна абдымае праўнуч- 

ку. 

«Я старая, ты маладая. Мне трэба 

ўмярці, табе трэба жыць. Я вылечу цябе ад 

раку. Чога ў цябе рак: грудзей, трыбуха, 

лёгкіх ці па-жэнску?» 

«Па-жэнску.» 

«Ёсьць два спосабы: адзін старамодні, 
другі навамодні. Якім будзеш лячыцца?» 

«Навамодні.» 

Ганна ідзе па зёлкі, але ў калідорцы 

млее й падае. Ёгана бяжыць да яе, трасе. 
Ганна расплюшчвае вочы. Яна сьпяшаец- 

ца расказаць пра лячэньне: «Праз кожныя 

дзьве гадзіны і ўдзень, і ўначы шпрынцуй 

туды адзін раз неэтыляваны бэнзын, адзін 

раз узвар сямі зёлак -- вісяць на трэцім 

зьверху цьвіку, а адзін -- раствор лідазы з 

дымэксынам. Лідаза -- гэта бычае насень- 

не, адымэксын - новае лякарства, сьмяр- 

дзючае, але памоцнае. Праз тры месяцы 

прыедзеш да Веры-магеры па масьць. Бо 
мяне ўжо тады на сьвеце ня будзе. Я сваё 

аджыла». 

«Я хачу цябе жыць вечна!» 

Ёгана цалуе Ганну, і на вуснах у яе зас- 

таецца сажа з маршчкоў. 

«Зь мяне больш няма толку, і я зраблю 

сабе сьмерць.» 

(Ганна вырашыла загубіць сябе по- 

тайкі, унікаючы самагубчай ганьбы перад 

сьветам -- замарыць сябе голадам. Яна 

вось ужо тыдзень нічога ня мела ў роце, 
але, як належыць, штодня ходзіць у кра- 
му па прадукты.) 

Ёгана пампуе з баку бэнзын. 

«Але калі ты не ясі, я хвігу шо сябе 

рабіць.» 

Ганна дробіць лучыну, але падае ля ка- 

лодкі. Празь дзьве ночы Ёгане абараняць 

доктарскую. и



     ШЭРАЕ ПАЛЕСЬСЕ 
Палесьсе... Здаецца, нават у думках кожны беларус ставіць пасьля 

гэтага слова шматкрот'е. Гэты край, нібыта бязважкімі туманамі, 

ахутаны таямніцай. Чырвоны «Ікарус» з напругай загудзеў, 

адыходзячы з Цэнтральнага аўтавакзалу акурат ля рэдакцыі 

«Нашай Нівы» на слуцкую дарогу. 

Салігорск 
Пра Салігорск я даведаўся яшчэ ў па- 

чатковай школе з падручніка па прыро- 

дазнаўстве. Было неяк цяжка даць веры, 

што ў БССР ёсьць горы. Салігорск яшчэ 

ня ўзьнік на гарызонце, а ўдалечыні ўжо 

грувасьціліся рудаватыя тэрыконы. 

Шматпавярхоўкі Салігорску ўгрызаюцца 

ў краявід, нібы каўшы экскаватараў, выг- 

рабаючы зь зямлі яе соль. «Прыяжджалі 

неяк літоўцы, -- далятае да нас размова 

трох мужчын у аўтобусе, -- ды казалі: 

прадайце нам тыя горы. А нашыя ў іх 

пытаюцца: нашто? Так і не прадалі.» 

Тураў 
Нас сустрэў не заснаваны Турам горад, 

а невялікае, збольшага драўлянае мястэч- 

ка, у якім, згодна са стэндамі Тураўскага 

краязнаўчага музэю, у 1929 годзе быў 

арганізаваны калгас «Новая жизнь». Пра 

тое, што новае жыцьцё пачалося ўсур'ёз і 

надоўга, сьведчыць вывешаны побач Дзяр- 

жаўны акт на вечнае карыстаньне зямлёй 

калгасамі. Мы сутыкнуліся лоб у лоб з 

жыцьцём на беразе Прыпяці, калі з-за яе 

павароту выплыў аднайменны паром з 

коньмі, сенам ды тураўцамі, якія 

паблажліва пасьміхаліся, гледзячы, як мы 

петрыкаем фотаапаратамі. Дзе шукаць сап- 

раўдны Тураў? Хіба на берагох Прыпяці, 

на яе сьнежна-белых распаленых сонцам 

пясчаных пляжах, поўных хрусткіх 

ракавінак. Нават без архітэктурных 

помнікаў Тураў можа стаць добрым мес- 

цам для адпачынку, бо навокал -- цудоў- 

ная прырода. 

Давыд-Гарадок 
У Давыд-Гарадку ёсьць вуліцы Савец- 

кая, Ленінградзкая, Урыцкага і нават вул. 

імя К.Цэткіна. А калі з плошчы, на якой 

стаіць жаўтаватага колеру помнік права- 

дыру, у выцягнутую руку якога нехта за- 

сунуў пук пажоўклых, выдраных з 

карэньчыкамі зь зямлі кветак, прайсьці 

па вул. імя А.Пушкіна, мінаючы завулак 

Маскоўскі, дык перад вамі зьявіцца Да- 

выд-Гарадоцкае замчышча, адкуль адчы- 

няецца від на Гарынь. Здаецца, назва ракі, 

чыя шэрая плынь нясе ўдалячынь адбіткі 

шызых ваблокаў, прапітала сумам усё мя- 

стэчка. Драўляная Георгіеўская царква, 

афарбаваная ў ярка-блакітны колер, яшчэ 

мацней падкрэсьлівала змрочнасьць на- 

вакольных мясьцінаў. Яе абкружаюць 

пахіленыя каменныя, жалезныя ды драў- 

ляныя крыжы і незьлічоныя старыя 

магілы. Дзесьці на вул.Філатава мы 

сустрэлі бабулю, якая сядзела на ўслоне 

ля плоту. «Падкажыце, ці адчыненая 

Георгіеўская царква?» -- пытаемся ў яе. 

«Тая? Як каго хаваюць, тады і адчыне- 

ная.» Пераначаваўшы ў маленькім драў- 

ляным гатэлі зь няўцямнаю назвай «Га- 

тэль г.Д.-Гарадку МПП ЖКХ» ды 

выгодамі на двары, мы зранку перад ад'- 

ездам завіталі на рынак. Каля трыццаці 

кабет гандлявалі дужа таннымі мясцо- 

вымі абрыкосамі, а мужыкі, яшчэ не зусім 

п'яныя, нетаропка гаманілі. А вось тутэй- 

шыя цыганы не цырымоняцца, голасна 

сварацца за месца ў чарзе ў краме ды 

час ад часу ўстаўляюць у сваю незразу- 

мелую гутарку беларускія выразы кштал- 

ту «кікі міні розьніца?» 

Пінск 
З высокага мосту празь Піну здаецца, 

што мястэчка плыве па рацэ, пагойдваю- 

чы ў такт хвалям званіцай касьцёла фран- 

цысканцаў, які зараз стаіць у рыштавань- 

нях, абгорнуты ў зялёную рэстаўрацыйную 

сетку. Будаўнік расказвае, што касьцёл 

рэстаўруюць палякі і працы яшчэ гады на 

два. Дахі ўжо накрылі цёмна-чырвонай 

бляхай пад дахоўку ды ўціснулі шклопа- 

кеты ў адтуліны вокнаў. Старая сапраўд- 

ная дахоўка ляжыць акуратненька на 

заднім двары. Каля гатэлю «Прыпяць» 

стаіць на бэтонных падпорах «Брыганты- 

на», былы карабель на падводных крылах. 

У «Брыгантыне» ўтульная кавярня, у 

якой, праўда, забываюцца паставіць на 

стол сурвэткі, падаграюць шашлык у 

мікрахвалёўцы ды вымяраюць кіляграмамі 

нарэзаныя памідоры. Цікава, што зрабілі 

бз «Брыгантыны», скажам, немцы. Кара- 

бель на падводных крылах, які немцы 

купілі ў Гомелі, стаў, атрымаўшы назву 

«Ргогеў», самым хуткім караблём на Рэй- 

Вядома, ягоны салён цалкам пера- 

абсталявалі. Не пашкодзіла б трохі 

паднавіць і пасажырскі цеплаход 

«Віцебск», які, адыходзячы ад Пінскага 

рачнога вакзалу, пужае сваёю сырэнай га- 

лубоў на высачэзным даху былога 

калегіюму езуітаў, дзе зараз месьціцца 

харэаграфічная школа ды Музэй беларус- 

кага Палесься. Пісалі, што белы ды чыр- 

воны -- афіцыйныя колеры беларускага 

рачнога флёту. Калі так, дык яны засталіся 

адно на вёслах спартовых байдарак, якія 

імкліва праносяцца уніз па Піне. На боль- 

шых судах часьцей сустракаеш чырвоны ды 

зялёны, якія амаль зьліваюцца ў адзін, 

ушчэнт пакрытыя карабельнай сажай. 

Аляксандар Кудрыцкі. Фота Анатоля Котава 

ларааса аратара ара 

Рака Гарынь пад Гарадком (зьверху), езуіцкі 

калегіюм у Пінску і паром у Тураве (зьнізу). 

  

сна. паа да урава на аўтобус М А 

выд.Тарадок: (адпраўленьне 8. Цэнтральнага 
41.20). каштаваў 551 тыс, “руб- 

  

“лепш за ўсё на званым: «кругасьветным». 
“цягніку М659 Берасьце--Менск. Гэта каштуе 
“ці не. ўдвая таньней: за аўтобус -- 270 тыс.. 
“Адыходзіць ён У 1. 87 ночы, што дае магчы- 

тасьць. прагуляцца: па начным Пінску. Нумар: 
на двух у Давыд-Гарадку каштуе 290 тыс, на 
“чалавека за ноч, а ў Пінску ў «Прыпяці» -- 

551 ты, . Найлепшы пінскі гатэль. «Прыпяць»: 

“выгодна месьціцца ля ракі, што асабліва доб-. 

“ра разумееш, стоячы раніцай на бальконе р 
“аглядаю М малауВіЧЫ. палескі ўкрала 

    
    

  

  

  

  
  

  

        

Наша Ніва 90 гадоў таму 
6 жніўня 1909 году 

Ці ёсьць на гэта рала? 
пошнімі гадамі, як самі бачыце і ве- 

даеце, шмат зьмянілася ў нас павет- 

ра: зімы сталі марозныя; вёсны -- по- 

зныя і халодныя; леты -- мокрыя і так- 

сама халодныя, што ня раз у Пятроўку з 

касой трэба ісьці ў кажусе; восені рань- 

нія, атут не агледзісься, як ізноў паваліць 

сьнег. Ну, але на гэта ўсё нічога не па- 

радзіш; частка віны ёсьць, праўда, у гэ- 

тым нашых багачоў, у каторых былі вя- 

лікія абшары лесоў і іх яны цяпер да 

званьня высеклі, дык і халадней стала; 

ёсьць шмат і іншых прычын, але рады 

даць ім мы не здалеем, дык і гаманіць аб 

іх ня будзем. 

Каму, як каму, але нам -- хлебаробам 

-. гэткія гады найбольш даюцца ў знакі; 

дык вось, трэба хоць ратавацца тым, чым 

толькі можам, што ад нас самых залежыць. 

Хіба здаралася вам ня раз так, што як 

надойдзе рабочы час, то як ночы -- пагода, 

як дзень -- дождж, а то: будні дзень - 

дождж, прыйдзе сьвята -- пагода. А ці пры- 

ходзіла калі вам у галаву падлічыць, колькі 

мы ў год гэтых дзён сьвяткуем, дый марну- 

ем? А работа пільная зацягіваецца: сена 

глуміцца, збожа ў снапох зрасьце, апозьн- 

ісься з арбой, жыта не ў пару засеяў -- пра- 

пала, бо добра не ўрунее перад замарозкамі; 

а то, бач, зерне расьсеяў, а тут падскочыла 

колькі дзён сьвята -- вось і па рабоце. 

Але ня ўсюды хлебаробы так марну- 

юць час і сваю гаспадарку, як мы, бела- 

русы, і як уся Расея. 

Вось, напрыклад, у Нямеччыне і 

Швэйцарыі на год выпадае ўсяго 60 дзён 

сьвята; у Англіі -- 58; а ў Францыі - 

толькі 56. Але затое там жа і гаспадарка 

ідзе складна -- не змарнуюць часу. Паг- 

лядзім жа, колькі мы бадзяемся без ра- 

боты. Пералічаць усе гэтыя градавыя, ле- 

давыя, Міколіны бацькі, Купалы і іншыя 

-- шмат трэба было б часу і паперы; досі 

таго, што агульна лічачы ў Вітэбскай гу- 

бэрні сьвяткуюць больш як 160 дзён у год, 

ды мала столькі ж сьвяткуюць у Менс- 

кай і Віленскай губ., а калі яшчэ прыкі- 

нуць да гэтага, што ня раз пасьля сьвята 

ў галаве трашчыць і чалавеку не да рабо- 

ты, вось і выпадзе, што як раз паўгода 

наш хлебароб прагуляе, а другое паўгода 

-- галадае. Ня дзіва! Чаму лепей жывуць 

нашы блізкія суседзі, хлебаробы ў Ковен- 

скай, Курляндзкай і Ліфляндзкай губэр. 

-- бо там ня больш марнуюць на сьвяты, 

як дзён 70. 

Даўней яшчэ была адгаворка, што ду- 

хоўныя і паліцыя мелі права зганяць у 

іншыя сьвяты з работы (напрыклад; у та- 

бэлі), але цяпер гэткага закону няма, і 

трэба сабе добра ўбіць у галаву, што 

колькі сьвятаў прасьпіш, столькі будніх 

дзён галоднымі зубамі будзеш ляскаць. 

Я.. 

  

прыватныя абвесткі 
  
  

Куплю цымбалы б/в. Танна. Тэл.: 275-59-89, Ірына 

Лодка маторная «Прагрэс 2М». Прадам альбо 

памяняю на што другос. Тэл.: 44-703 (Слуцак), 

«Мікалай 

Набуду «Лингвистичсский энциклопсдичсский 

словарь». Тэл.: (222) 42-51-53, Андрэй 

Куплю слоўнікі Станксвіча і Насовіча, бсларускую 
Біблію. Тэл. 2264-263, 2708-987 

Шукаю маркі БНР, маркі беларускай эміграцыі, 

кнігу Ўл. Жылкі сэрыі «БК». Андрэй Новікаў. 

211408, Полацак, вул. Нсвельская, 55-54 

  

  

    

Янку Запрудніка з Днём народзінаў віншус 

Культурна-асьвстніцкі цэнтар Караткевіча. Жыве 

Вольная Беларусь! КАЦІК, Шэпслеў Генадзь 

Гэй, там, налівай! Налівай ды выпівай і танчы, т-т- 

танчы, танчы! З нагоды дня народзінаў (15.08) 

Ігара Варашксвіча (гурт «Крама») па рэспубліцы 

абвяшчасцца выхадны тыдзень і ўсеагульнае 

п'янства. Любім! Кахасм! Жадаем: будзь разам з 

намі! 

Шаноўны Ўладзік! У сваіх замежных вандроўках 

не забывай тых, хто цябс шчыра кахас! 

  

  

  

паштовая скрынка 

Вадзіму Б. зь Сьветлагорску. Завязка файная, а разьвязкі няма. Апавяданьне абрываец- 

ца на сярэдзіне. Дарабіце. 

Вользе Л. зь Менску. Раманы жахаў чытаюць, а фільмы жахаў глядзяць, каб пры 

гэтым больш інтэнсыўна нацешыцца пачуцьцём уласнай бясьпекі, і дзеля браку моцных 

пачуцьцяў у рэальным жыцьці. Сьмерць, асабліва заўчасная, у цяперашнім грамадзтве ўспры- 

маецца не як нешта натуральнае й непазьбежнае, а як жорсткая катастрофа. Спажываць 

-- значыць зьнішчаць. А зьнішчаць -- значыць авалодваць. Рэальнае -- гэта тое, чым мож: 

на валодаць. Таму Ваш зварот да панятку «сымулякр» тут не зусім апраўданы. 

Зьмітру Г. зь Менску. Напішыце таксама пра жыцьцё ў калёніі, Ці зьмяняецца нешта 

ў побыце, у адносінах вязьняў і адміністрацыі, у спосабе працы? Асабліва цікава ведаць пра 

чуткі, што ходзяць у турме: што гавораць пра ўладу і асобных людзей зь яе, што гавораць 

пра сьвет, пра жанчын, пра здароўе. Вельмі цікава было б, каб Вы занатавалі астрожныя 

«сучасныя сагі», кшталту тых, што запісвае наш гомельскі аўтар Сяргей Б. Ці ёсьць 

анэкдоты, якіх няма на волі і г.д. - гэта вартыя запісу рэчы. Ваш эцюд у часопіс «АНСНЕ» 

перадалі. 

«Наша Ніва» незалежная газэта, заснаваная ў 1906, адноўленая ў 1991. Галоўны рэдактар Сяргей Дубавец. 

Рэдактар выпуску Андрэй Дынько. Мастацкі рэдактар Сяргей Харэўскі. Адказны сакратар Аляксандра Макавік. 

Дызайн-макет Лявон Раманчык. Набор Насты Дзядзенкі. Выдавец: рэдакцыя газэты «Наша Ніва». 

Заснавальнік Павал Жук. Адрас для допісаў: 220050, Менск, а/с 537. 

Теі/тах: (017) 227-78-92. Е-таіі: пімабизег.ципіБе!.Бу НИр: / /тетбег5. хоот.сот/ аза. Міха. 

(Ф НАША НІВА.Спасылка на «Нашу Ніву» абавязковая. Наклад 2792. 6 палос фарматам А2. Нумар падпісаны 

ў друк 1895, 8.08.1999. Друкарня выдавецтва «Беларускі Дом друку». Менск, праспэкт Францішка Скарыны, 

79.Замова Ме 3984. Кошт свабодны. 
Пасьведчаньне аб рэгістрацыі пэрыядычнага выданьня М 581 ад 4-га ліпеня 1996 г., выдадзенае Дзяржаўным 

камітэтам па друку Рэспублікі Беларусі. Юрыдычны адрас: г.Менск, пр. газэты «Известия», д. 8, кв. 173. 

 


